
Testua Txabi
Alvarado Bañares

Errigorak jaso du 24. Korrika-
ko “gorazarrea”. Iragan urtarri-
laren 31an egin zioten omenal-
dia aurten 13 urte betetzen di-
tuen proiektuari, euskararen 
alde “egin duen eta egiten ari 
den lanarengatik”. 

Nafarroako hegoaldean sor-
tu eta errotutako egitasmoa da 
Errigora, eta bi ardatz nagusi-
ren baita mugitzen da: euskara 
eta elikadura burujabetza. Sas-
kiak egiten dituzte tokiko ekoiz-
leen produktuekin, eta Euskal 
Herrian zehar banatzen dituzte 
gero. Modu horretan, lehen sek-
torearen garapen ekonomikoan 
laguntzen dute, eta salmentatik 
lortutako diruaren zati bat bide-

ratzen dute zonaldeko euskal-
gintza proiektuak fi nantzatzera. 

Ehunka saski eskualdean
Aiaraldean ere presentzia na-

barmena du Errigora ekimenak, 
“martxan jarri zenetik”. Hala 
azaldu dio Xabi Ugaldek Aiaral-
dea Komunikabideari. Eskual-
deko lan-taldean dago bera, bes-
te 10 lagun ingururekin batera, 
“pertsona bana udalerri bakoi-
tzeko, gutxi gorabehera”. 

Urtero errepikatzen dute di-
namika bera: lan-taldeko ordez-
kari bat bertaratzen da Errigora-
tik deitzen diren bileretara, eta 
eskualde mailan antolatzen di-
tuzte gero egitekoak. “Bi kanpai-
na daude. Gabonetan da horieta-
ko bat, zeinetan saski zehatz ba-
tzuk saltzen diren. Udaberriko 

kanpainan, aldiz, 40 produktu 
inguru jartzen dira salgai”, azal-
du du Ugaldek. 

Bere hitzetan, “kontsumitzai-
leak lotzea” da duten egiteko na-
gusia eta, datuei erreparatuta, 
ez dirudi gaizki egiten dutenik. 
150 eskaera inguru bideratzen 
dituzte. “Urtez urte handitzen 
joan da kopurua, nik uste iaz-
koa izan zela orain arteko han-
diena”, azaldu du, baina gogo-
rarazi du “pandemia garaian” 
ere eskaera kopuru bereziki al-
tua egon zela, garai hartan sus-
tatu ziren kontsumo ohiturenga-
tik ziurrenik. 

Eskaera guztiak ez dira berdi-
nak, tamaina guztietakoak dau-
de. “Badaude pertsona bat baino 
gehiagoren izenean eskatzen du-
tenak”, azaldu du Ugaldek. Hau 

da, dirudiena baino dimentsio 
handiagoa du egitasmoak es-
kualdean. 

Banaketari dagokionez, hain-
bat gune baliatzen dituzte Aia-
raldean, bederatzi guztira. Lau-
dioko Hyundai Eska tailerrera 
eramaten dituzte produktu guz-
tiak, eta hortik sakabanatzen di-
tuzte gero gainontzeko tokieta-
ra. 

Baloreak
Hainbat motibazio daude Erri-

gorako kanpainarekin bat egiten 
duten aiaraldearren artean. Eli-
kadura burujabetza izan daite-
ke horietako bat, euskara susta-
tzea beste bat… Ugalderen abu-
ruz, “euskaltzaletasuna” da es-
kualdeko lan-taldean dauden 12 
pertsonak batzen dituena: “Hori 

guztiz transbertsala da. Errigo-
rak eragina dauka gure kontsu-
mitzeko eran, baina badu era-
gina baita Nafarroa erdi eta he-
goaldean euskararekiko jarri-
ta dituzten helburuetan, zoni-
fi kazioaren eraginak ahalik eta 
gehien murrizteko… badaude 
eragile ugari, izan AEK, Ikas-
tolak, Sortzen, norbanako uga-
ri… hori guztia inportantea da 
guretzat”. 

Horregatik guztiagatik, Ugal-
dek uste du ekimenak bete-be-
tean egiten duela bat Korrika-
ren baloreekin, “eskutik esku-
ra doalako, euskara ardatz due-
lako eta Euskal Herri osoa ain-
tzat hartzen duelako”. 

Martxoko kanpaina
Une honetan, martxoko kan-

Errigora da Korrikaren aurtengo edizioko omendua. Nafarroako hegoaldean errotutako proiektua 
da, baina Euskal Herri osoan du oihartzuna, baita Aiaraldean ere. Eskualdean lan-talde fi nko 
bat dago egitasmoa kudeatzen, eta 150 eskaera inguru bideratzen dituzte kanpaina bakoitzean. 

ERRIGORA, AIARALDEAK 
TINKO EUTSI DUEN 
EUSKARAREN LEKUKOA

Alvarado Bañares

Erreportajea

Auzolanean geratutako ekimena da Errigora, ehunka lagunen parte hartzearekin kontatzen duena. Errigora.eus

MARTXOAK 13-15

EROSI
ZURE SARRERAK
ONLINE

AntolatzaileBazkide 
sektorialak 

Bazkide 
instituzionalak

ESCUELA SUPERIOR
DE HOSTELERÍA BILBAO

BILBAO OSTALARITZA
GOI ESKOLA

BIZKAIKO OSTALARITZA 
ELKARTEA
ASOCIACIÓN DE HOSTELERÍA 
DE BIZKAIA

ELIKADURA, LANDA GARAPEN, 
NEKAZARITZA ETA
ARRANTZA SAILA

DEPARTAMENTO DE ALIMENTACIÓN,
DESARROLLO RURAL,
AGRICULTURA Y PESCA

kalitateaetajatorria

painan buru-belarri sartuta dau-
de Errigorako kideak. Hilaren 
18ra arte dago eskaerak egiteko 
epea, eta eskualdeko lan-taldetik 
helburu zehatz bat dute ortzi-mu-
gan: iaz baino 15 eskaera lortzea. 
Interesa duten herritarrek hiru 
urrats sinple jarraitu behar di-
tuzte: Errigora.eus atarian sar-
tzea, nahi dituzten produktuak 
hautatzea eta ordainketa egitea; 
Errigoraren lekukoa eskutik es-
kura igarotzen jarraitu dezan.  

Martxoaren 
18ra arte dago 
udaberriko 
kanpainan 
parte hartzeko 
aukera

Errigora
 Aiaraldean, 

datutan

12
pertsona inguruko 
lan-talde bat dago 

dinamika eskualdean

150
eskaera inguru 
bideratzen dira 
eskualdean

9
banaketa puntu

daude eskualdean

Banaketa puntuak
AMURRIO
Amurrioko Euskaltegia
Aresketa Ikastola

URDUÑA
Mugalde elkartea

OROZKO
Orozkoko Errigora

LAUDIO
Hyundai Eska tailerra	
Faktoria 	
Laudio BHI 
Laudio Ikastola 	
Laudioko AEK 

Eskaerak eta ekimenari 
buruzko informazio 
gehiago: Errigora.eus

Erreportajea

Urtarrilaren 31ean jaso zuten aitortza Errigorako kideek Korrikaren partetik. Korrika.eus

Artziniega

Martxoaren 26an iritsiko da lekukoa Aiaraldera, Burgoseko lurrak zeharkatu ostean. Artziniegak 
jarriko dio alfonbra gorria Korrikaren 24. edizioari. Bertan hasiko da euskararen aldeko eskualdeko 
gau luzea. Periferian egonagatik ere mendebaldeko euskaldunek zer esana dutela aldarrikatuko 
dute artziniegarrek, udalerrian barreneko 7 kilometroko ibilbidean.

Testua Aimar 
Gutierrez Bidarte

Artziniegan egingo ditu Ko-
rrikaren 24. edizioak eskual-
dean barreneko lehen kilome-
troak, datorren martxoaren 
26an. Martxoaren 19an sortal-
detik abiatuko den euskararen 
aldeko lasterketa erraldoiak, 
Balmaseda eta Artziniega ar-
tean aurkituko ditu ibilbide-
ko kilometrorik mendebalde-
koenak.  Ez dira nolanahikoak 
izango kilometro horiek. Izan 
ere, Aiaraldeko lurretan sartu 
aurretik, Burgos zeharkatuko 
du lekukoak, euskara mugaz 
gaindi hedatuz.

Osteguneko 22:56etan iritsi-

ko da Korrika Santa Koloma in-
gurura, gau luze baten aurreka-
ri. Txabeli Villanuevaren txo-
kolate beroarekin berresku-
ratuko dituzte indarrak korri-
kalariek, Arteko Gure Amaren 
Santutegiraino daraman mal-
dan behera egin aurretik. Alde 
zaharreko hiru kaleetan zehar 
itzulingurua egin eta Lapetara-
txeko aldapa gogorrean agurtu-
ko dute artziniegarrek laster-
keta. Hamar kilometro orota-
ra, periferia geografi koan ego-
nagatik ere Artziniega Euska-
raren Herriaren erdigunea ere 
badela aldarrikatzeko.

Korrikaren zain
Lekukoaren bisita iritsi au-

rretik, makina bat ekintza an-
tolatu dituzte artziniegarrek, 
Korrikak sortzen duen euska-
raren aldeko grina are gehiago 
kutsatzeko asmoz. 

Martxoaren 26rako goize-
tik iluntzera arte luzatuko 
den egitarau oparoa prestatu 
dute. Eguerdian Arteko Gure 
Ama ikastetxeko ikasleak Ko-
rrika Txikian zeharkatuko di-
tuzte herriko kale nagusiak. 
18:00etan antzerki laburren 
emanaldia eskainiko dute Kul-
tura Etxean, Aimara Antzer-
ki Taldeko kideekin eta Felipe 
Zelaieta bertsolariarekin ba-
tera. Korrika etorri bitartean, 
ordea, Toñin Luengas frontoia 
izango da artziniegarren to-

paleku; 18:30etan haurrentza-
ko tailerrak eskainiko dituz-
te, eta txosna bat ere atonduko 
dute bertan.

Egitaraua, ordea, ez da egun 
bakarrera mugatuko. Bi doku-
mental proiekzio aurreikusi di-
tuzte: martxoaren 21ean Ara-
ba lehen alaba ikus-entzunez-
ko pieza eskainiko dute Kultu-
ra Etxean. Martxoaren 27an, al-
diz, Asisko Urmeneta izango da 
Artziniegan Sorgina banaiz lana 
aurkezten. Martxoaren 25ean, 
gainera, euskalgintzaren gaur 
egungo egoera eta etorkizune-
ko erronkak sakon aztertzen di-
tuen Esnatu ala hil liburuaren 
aurkezpena egingo dute, Gari 
Goikoetxearen gidaritzapean.

KORRIKA 
AGENDA

Garai etorbidea Garai etorbidea

23:18 | 2335. km
Santa Kolomatik 

Artziniegarako bidean
Lekuko eramaileak:

Peña Tiburon Athletic Club 
eta Santxotena Museoa

Arteko 
Gure Ama 
Santutegia

Toñin 
Luengas
Frontoia

Hilerria

23:22 | 2336. km
Arteko Aldapa, 10
Lekuko eramaileak:

Artea Elkartea eta 
Artziniegako Parrokia

23:25 | 2337. km
Goienkale Kalea, 16

Lekuko eramaileak:
Artziniegako Udala

23:28 | 2338. km
Artekale kalea, 41
Lekuko eramaileak:

EH Bildu Artziniega, 
Arteko Gure Ama 

Ikastetxea eta Guraso 
Elkartea

23:35 | 2339. km
Artziniegatik 

Menagarairako bidea
Lekuko eramaileak:

Hiriko Atea Kultura eta 
Kirol Elkartea eta 

Artziniega Txirrindulari 
Elkartea

22:56 | 2332. km
Santa Kolomatik 
Artziniegarako bidean
Lekuko eramaileak:
Otsati Elkartea 23:11 | 2334. km

Santa Kolomatik 
Artziniegarako bidean
Lekuko eramaileak:
Bizindar Herri Kirol Taldea

23:03 | 2333. km
Santa Koloma
Lekuko eramaileak:
Ganzorrotz Mendi 
Taldea

Arteko 
Gure Ama 
Santutegia

03.21 Larunbata
19:00 
ARABA LEHEN ALABA
Dokumentalaren 
proiekzioa
Kultura Etxea

03.25 Asteazkena
18:30 
ESNATU ALA HIL
Liburuaren aurkezpena 
eta solasaldiaa
Kultura Etxea

03.26 Osteguna
12:00 
KORRIKA TXIKIA
Eskolatik abiatuta
Toñin Luengas frontoia

18:00 
ANTZERKI LABURREN 
EMANALDIA
Aimara Antzerki Taldea eta 
Felipe Zelaieta
Kultura Etxea

18:30 
UMEENTZAKO TAILERRAK
Toñin Luengas Frontoia

03.27 Ostirla
18:30 
SORGINA BANAIZ
Asisko Urmenetaren 
dokumentalaren proiekzioa 
eta solasaldia
Kultura Etxea

Mendebaldeko 
euskaldunak ere 
Korrikarako prest

Artziniega

ARKAITZ SAN JOSE
Artziniegako 
alkateordea

Artziniega beti izan da herri bizia, bere norta-
sun eta ahots propioak gorde dituena belaunal-
diz belaunaldi, eta sustrai oso euskaldunak ez 
ditugun arren, euskararen aldeko borroka gure 
izatekoaren parte bihurtu dugu ere. Korrika da-
torkigu aurten ere euskara garela eta euskaraz 
garela gogoratzeko. Aprobetxa dezagun beraz 
ufada berri hau.

Urte luzez, herritar askok josi dute sare kultu-
ral eta euskaltzalea: eskola eta euskaltegitik hasi, 
kirol talde, Korrika batzorde edo musika taldeta-
raino. Guztiek osatu dute komunitate sendo bat, 
nortasunarekiko lotura bizirik mantendu duena. 
Herri txiki bat gara, baina handi egiten gaitu el-
karlanak eta auzolanak; gurean beti izan da "de-
non artean" egitearen kultura.

Korrika iristen denean hori guztia berriro piz-
ten da. Ez ditugu kilometroak bakarrik egiten: 
historia oso bat eramaten dugu lekukoa eskue-
tan dugula. Herri bat mugitzen da, elkartez el-
karte, bihotzez bihotz. Eta horrelakoak erabili 
behar ditugu ohartzeko euskara ez duela  egun 
bateko jarduera bat izan behar, baizik eta egune-
roko erabakia.

Orain, gu guztion esku dago lekukoa. Atera de-
zagun hizkuntza kalera, sareetara eta egunero-
kotasunera. Dakigunon eta darabilgunon ahale-
gina eta ausardia ezinbestekoak dira. Aurrekoek 
utzitako bideari jarraipena ematea ez da soilik 
ardura bat, baizik eta opari bat gure herriaren 
bihotzari.

Letra handiz idatz dezagun gure etorkizuna, 
euskaratik eta euskaraz.

Euskara eta Korrika: 
bihotzetik herrira

Iragana eta etorkizuna

Aurreko edizioan Aiara alderik alde igaro zuen AEKren euskararen 
aldeko ekimenak, baina 2026an oso bestelakoa izango da ibilbidea eta 
Llanteno, Menagarai, Zuhatza eta Arespalditza zapalduko ditu, nagusiki. 
Gainera, ordutegiak ez du erraztuko umeen parte hartzea, gauerdian 
helduko baita herrira.

Testua Aitor 
Aspuru Saez 

Korrikak edizio batean ema-
ten duena hurrengoan kentzen du 
maiz, herri guztien egoera oreka-
tzeko. Eta horrelako zerbait ger-
tatu zaio aurtengo edizioan Aiara-
ri. Kasu honetan ez da kilometro 
kontua. Izan ere, gogoratu beharra 
dago duela bi urte antzeko kilome-
tro kopurua bete zituela, ia herri 
berak zeharkatu zituelako. 2024an 
Llanteno, Menagarai, Arespalditza 
eta Izorian barrena sartu zen Ur-
duñarantz jotzeko, eta martxoaren 
26 eta 27 bitartean Llanteno, Mena-
garai eta Arespalditzatik igaro on-
doren, Murgatik A-624 errepidetik 
jarraituko du Amurrion barnera-
tzeko.

Hori guztia ordu sorginduan 
egingo du, egun aldaketa lekukoa 
eskurik esku arituko den bitartean 
helduko baita. Llantenon 23:50ean 
agertuko dira AEKko Korrika eta 
segizioa, ostegunean, eta Mena-
garaira iristen direnerako ostira-
la izango da. Ordu horietan zorio-
neko banpiro euskaltzaleak atera-
ko dira errepidera “tipi-tapa Korri-
ka” lemapean, baina, tamalez, or-
dutegiak ez du erraztuko Etxaurren 
Ikastolako umeen parte hartzea —
nahiz eta ibilbidea aurretik igaro-
ko den—. Izan ere, azken urteetan 
ekimenak Aiaran utzi dituen iru-
di politenak, ziurrenik, ikastetxeko 
parte-hartzaile jendetsuenak izan 
dira. Batzuetan Ibaguenen ber-
tan, 2022an, esaterako, beste ba-
tzuetan, aldiz, Luiaondoko errepi-
dea gainezka jarrita eta espaloiak 
inbadituta. Edonola ere, eta zorio-
nez, euskararen aldeko jarduerak 
ez dira karta bakarrera jokatzen 
Aiaran eta horregatik lana aurre-
ratu dute herrian. Bi aldiz aurkez-
tu zuten ekimena urtarrilean eta 
ohiko jardueran oinarritu dira gi-
roa berotzen joateko. Martxoaren 
14an Laburbira euskarazko fi lm la-
burren jaialdi ibiltariaren proiek-
zioa egingo dute Arespalditzako 
udal aretoan eta Aitor Gametxo zu-
zendariarekin solasaldia egin zu-
ten gero. Hurrengo egunean Igande 
Arratsaldeak Familian egitasmoa-
ren saioa izango dute Ameztu An-
tzerkiaren Hankaz gora lanarekin, 
askariarekin eta Korrikari buruz-
ko eskulan tailerrarekin.

Aiara dastatu baino ez du egingo 
Korrikak, lau herri zeharkatuta

23:40 | 2340. km
Garabilla auzoa
Lekuko eramaileak:
Builaka Elkartea

23:47 | 2341. km
Labarrieta auzoa
Lekuko eramaileak:

Garabilla Landetxea

23:50 | 2342. km
Llantenoko bidegurutzea

Lekuko eramaileak:
Ezina Ekinez 

Egina Elkartea 
eta  Ibaizabal 

Gaztetxea

23:56 | 2343. km
Menagaraiko 

errepide berria
Lekuko eramaileak:

Adigrafik eta Menagaraiko 
Emakume Taldea

00:03 | 2344. km
Menagarai

Lekuko eramaileak:
Aiaraldeko Euskalgintza 

Kontseilua

00:09 | 2345. km
A-624 49. km

Lekuko eramaileak:
EIGE Etxaurren 

Ikastolako Guraso 
Elkartea eta Urduñako 

Herri Eskola HLHI

00:16 | 2346. Km
A-624 48. km

Lekuko eramaileak:
Arespalditzako 
Administrazio 

Batzordea

00:22 | 2347. km
Cerrajeria auzoa, 

Arespalditza
Lekuko eramaileak:
Aiarako Udala, 

EH Bildu Aiara eta 
EH Bildu Okondo

00:29 | 2348. km
Muñezkan bidegurutzea

Lekuko eramaileak:
LAB Aiaraldea eta 

Izoria herria

00:35 | 2349. km
Los Olmos

Lekuko eramaileak:
Amurrioko Tubos 
Reunidoseko LAB

00:42 | 2350. km
Izoriako 

bidegurutzea
Lekuko eramaileak:

Mendiko Lagunak

Aiara

MARIAN MENDIGUREN,
PRUDEN OTEGI ETA 

KARMELE POBLACION
Aiarako Udala

Martxoaren 26an, ostegunez, sartuko da 24. Ko-
rrika Aiaran, Menagaraitik Arespalditzarantz, ko-
lorez beteriko suge herritarra osatzen. Gau betean 
izango da oraingoan, baina ez da oztopoa izango, 
jakin baitakigu ehunka aiarar egongo garela leku-
koa eskurik esku eramateko prest. 

Urrunetik, doinuak eta argien distirak ohartara-
ziko digu furgoneten etorreraz eta parera iristean, 
taldean sartuko gara, ilusioa borborka, “Aiaran ere, 
euskaren alde” oihukatuz. Adurretik Ebrora, ilusio 
kolektibo hori pizteko gaitasuna duen Korrika be-
zalako ekitaldirik ez dago. Mundu guztia sartzen da 
Korrikan, eta mundo guztiari luzatzen dio eskua. 
Hori ere bada bere legatua, elurtearen erdian, mal-
dan gora, furgoneta bultzatzen zuten korrikalarien 
irudiek herri honek duen indarra, kemena, eta 
konpromisoa ezin hobeto erakusten zuten bezala.

Horregatik, Aiara atzean utziko duenean, ezin 
diogu haizeari gure oihuak eramaten utzi, gugan 
dago euskarak behar duen guztia, egunerokoan 
Aiara euskaraz betetzeko. Bultzatu beharko dugu, 
korrikalari haiek egin zuten bezala, euskararentza-
ko arnasgune berriak eraikiz, euskararen ezagutza 
unibertsalerantz urratsak eginez, euskaraz maite-
minduz, zainduz, eztabaidatuz. “Euskara gara”, ez 
ahaztu.

Korrikaren erritmora, 
tipi-tapa, Aiara 

euskaraz bete arte!

Aiara

Egun osoko egitaraua prestatu dute Amurrion martxoaren 26rako, Korrikari harrera egiteko. 
Haurrentzako jarduerak egingo dituzte arratsaldean, eta bokata janarekin zein Aiaraldeko 
Soinu Sistemaren emanaldiarekin berotuko dute giroa euskararen aldeko ekimena udalerrira 
iritsi arte.  Martxoaren 18 eta 20an, aldiz, Korrika Kulturaleko jarduerak egingo dituzte 
herrian.

Testua  Txabi 
Alvarado  Bañares

Dena ondo bidean, mar-
txoaren 27a hasi berritan iri-
tsiko da Korrika Amurriora, 
0:29ean. Arespalditzatik sar-
tuko dira furgoneta eta parte 
hartzaileak herrira, eta ia or-
dubete emango dute udalerri-
ko zonalde esanguratsuenak 
euskararen aldeko aldarrie-
kin betetzen.

Dena den, ordurako giroa 
bero egongo da herrian, anto-

latzaileen aurreikuspenen ara-
bera. Izan ere, hainbat jardue-
ra antolatuko dituzte arratsal-
detik gauera bitartean. Korri-
ka txikia egongo da lehenbizi, 
15:00etan, herriko ikastetxeen 
eskutik. Bostetan txokolatada 
eskainiko dute udaletxe au-
rrean, eta Mugi Boogie ikuski-
zunaz gozatzeko aukera egon-
go da jarraian. 19:30ean triki-
poteoa egingo dute Alanbike ta-
bernatik hasita, eta 21:00etan 
bokatak banatuko dituzte afari 
moduan. Ondoren, Aiaraldeko 

Soinu Sistemako kideak ardu-
ratuko dira giroa animatzeaz, 
Korrika heldu arte.

Korrika Kulturala
Dena den, Amurrioko egi-

taraua ez da martxoaren 26ra 
mugatuko. Aurreko egune-
tan ere beste jarduera batzuk 
egingo dituzte herrian, Korri-
ka Kulturalaren barruan.

Programa horretan protago-
nismo berezia izango dute Ai-
marako kideek. Amurrioko an-
tzerki talde amateurreko lagu-

nek Euskarazko Antzerki La-
burren I. Jardunaldiak presta-
tu dituzte martxoaren 20rako, 
eta euskara hutsezko bi obra 
labur taularatuko dituzte ber-
tan: Osiris 4 Vintage eta Kontuak 
egin. Horrez gain, beste bi an-
tzezlan labur ikusteko auke-
ra ere egongo da egun berean: 
Destiny Driver eta Buruaz Norbe-
re Egin. Azken obra hori Mikel 
Martinezek zuzendua da, “emi-
nentzia bat euskarazko antzer-
kiaren munduan” Aimarako 
kideek aipatu dutenez. 

Soinu sistemaren erritmora egingo 
diote harrera Korrikari Amurrion

Amurrio

tre
nb

id
ea

tre
nb

id
ea

tre
nb

id
ea

Amurrioko 
parkea

Plaza

Mendiko 
Eskola

Antzokia

Eliza

Zabaleko Gaz-
tetxea

Alkinar

Antzokia

Bañueta 
auzoa

Larrinbeko 
biribilgunea

Saraubeko 
mahaia

Etxegoien kalea

00:48 | 2351. km
A-624 43. km

Lekuko eramaileak:
Amurrio Harro eta

 Izan Amurrio

00:53 | 2352. km
A-624

Lekuko eramaileak:
Amurrio Udala eta

Amurrioko EAJ

00:56 | 2353. km
Anbulategiko 

bidegurutzean
Lekuko eramaileak:

Amurrioko Gure Esku Dago 
eta EH Bildu Amurrio

01:00 | 2354. km
Landaburu kalea, 21

Lekuko eramaileak:
Amurrioko Gazte
Mugimendua eta 
Amurrioko AEK

01:04 | 2355. km
Arenalde kalea, 6
Lekuko eramaileak:

Mendiko Eskolako 
Guraso Elkartea eta 

Zabaleko HLHI

01:08 | 2356. km
Mendiko kalea, 36
Lekuko eramaileak:

Zaraobe Institutua eta
Aresketa Ikastola

Landako kalea

01:12 | 2357. km
Iturralde kalea, 7
Lekuko eramaileak:

Ohiturak Elkartea, 
Etxerat eta Txokogorri

01:16 | 2358. km
Elizako biribilgunean

Lekuko eramaileak:
Zaraobe Saskibaloi Taldea 
eta San Antonen Lagunak 

01:20 | 2359. km
Bañuetaibar kalea, 43

Lekuko eramaileak:
Amurrio Ferrocarril

01:23 | 2360. km
A-624

Lekuko eramaileak:
Larrinbeko 

Administrazio 
Batzarra

TXERRA MOLINUEVO
Amurrioko alkatea

Datorren martxoaren 26an Amurriok herri be-
zala nor garen gogorarazten diguten une horieta-
ko bat biziko du. Korrika gure kaleetatik pasako da 
eta, beste behin, milaka urrats egingo dira euska-
rarekiko konpromiso kolektiboa adierazten duen 
lekukoaren ondoan.

Korrika herri eta hirietan hainbat egunetan 
zehar dabilen lasterketa baino askoz gehiago da. 
Ospakizun partekatua da, gure nortasunaren fun-
tsezko parte den hizkuntza batekiko komunita-
te eta harrotasun adierazpena. Edizio bakoitzak 
erakusten du euskara bizirik dagoela, herritarrek 
sentitzen dutelako, defendatzen dutelako eta egu-
nerokotasunean erabiltzen dutelako.

Amurrion beti gogoz erantzun diogu hitzor-
du honi. Haur, gazte eta helduek bat egiten dute 
helburu beraren inguruan belaunaldiak batzen 
dituen ibilbide honekin: euskara indartzen jarrai-
tzea eta bere etorkizuna bermatzea. Korrika, ani-
matzen eta ospatzen ari den jendez betetako ka-
leen irudia kulturarekin konprometitutako herri 
baten isla da.

Denok batera 
euskararen alde

03.18 Asteazkena
11:00 
ERRIGORAKO PRODUKTUEN 
DASTATZEA
AEK Euskaltegian

03.20 Ostirala
19:30 
EUSKARAZKO ANTZERKI 
LABURREN I. JARDUNALDIA
Aimara Antzerki Taldea
Amurrio Antzokia

03.26 Osteguna
15:00 
KORRIKA TXIKIA
Amurrio Antzokia

17:00 
TXOKOLATE JANA
Juan Urrutia Plaza

17:15 
MUGI BOOGIE
Juan Urrutia Plaza

19:30 
TRIKIPOTEOA
Alanbiketik hasita

21:00 
BOKATA JANA
Amurrioko Parkea

21:00 
AIARALDEKO SOINU SISTEMA
Amurrioko Parkea

KORRIKA AGENDA
Amurrio

Testua 
Maider 

Ramirez Martin

Aurtengo Korrika berezia iza-
tea espero dute Orozko. Izan 
ere, 2017an zeharkatu zuen az-
kenekoz euskararen aldeko egi-
tasmo erraldoiak udalerria, ho-
rretarako ibilbidea desbideratu 
behar izan bazuen ere. Aurten, 
Baranbio atzean utzita egingo 
du Korrikak Bizkaian sartu-ir-
tena, eta Laudiorako bidea har-
tuko du gero. 

Ilusioz ari dira orozkoarrak 

Korrikari itxaroten, bederatzi 
urte igaro baitira lasterketa he-
rritik igaro zen azkenengo aldi-
tik. 20. edizioan izan zen eta giro 
ederra sortu zen orduko hartan 
herrian, eguerdi aldera igaro ze-
nean. Aurten, gaueko ordu txi-
kitan helduko den arren, jendea 
gogotsu dagoela azaldu du Zaloa 
Rotaetxek: “Giro polita egongo 
dela sumatzen da, hainbat gaz-
te antolatzen ari dira elkarrekin 
afaltzeko, txokolatada ere egon-
go da… Jendea animatuta dago 
eta gogotsu, orduak asko lagun-
tzen ez badu ere”.

Hain zuzen ere, 02:20ean sar-
tuko da Korrika udalerrian eta 
herriko zein eskualdeko eragile 
ezberdinek euren kilometroak 
egingo dituzte, tipi-tapa. Bes-
teak beste, Berbalagun taldea, 
Supelaur kultura elkartea, Aga-
te Deuna abesbatza, eskolako gu-
rasoen elkarteak, alderdi politi-
koek eta tokiko erakundeek edo-
ta Olgetan zein Ezker Pareta pi-
lota elkarteak izango dira herri-
guneko kilometroak gidatzeko 
arduradunak. Aiaraldeko Ekin-
tzen Faktoriak eta Ikasle Anto-
lakunde Sozialistak egingo dute, 

behin herria atzean utzita, Are-
tarainoko tartea.

Erabileraren kezka
Gogoratu beharra dago Oroz-

ko dela, Arrankudiaga-Zollo-
rekin batera, Udalerri Euskal-
dunen Mankomunitateko kide 
den eskualdeko herri bakarre-
netakoa. Zentzu horretan, hain-
bat dira Udalak euskararen nor-
malizaziorako bidean emanda-
ko urratsak, Euskararen erabi-
lera areagotzeko 10 urteko AROA 
plan estrategikoa ezartzea kasu. 
Izan ere, kaleko erabilerak ez du 

bere unerik oparoena bizi: behe-
ra egin du azken urteetan. 

Kezka eragiten du horrek he-
rritar euskaltzaleen artean eta 
egoerari buelta ematea jendar-
teko sektore ezberdinen arteko 
elkarlanean oinarritu behar dela 
aldarrikatu du Maialen Ugarriza 
irakasleak: “Irakasle euskaldu-
nok esfortzu handia egiten dugu 
ikasleen artean euskara susta-
tzeko. Nekeza da eta guk baka-
rrik ezin dugu, gizarte osoarena 
da ardura”. Mezu hori zabaltzeko 
egingo dute, besteak beste, baita 
Orozkon ere, korrika.

Indartsu itzuliko da Korrika 
Orozkora, bederatzi urte eta gero

Orozko

Ipergorta kalea

Ikastetxea

Txopera 
parkea

Zubiaur 
plaza

Untzueta kalea02:51 | 2372. km
Burruzkale kalea, 25

Lekuko eramaileak:
Ezker Pareta 

Kirol Elkartea 02:54 | 2373. km
Untzueta kalea

Lekuko eramaileak:
Agate Deuna Abesbatza

02:56 | 2374. km
Itxina kalea, 7

Lekuko eramaileak:
Olgetan 

Pilota Elkartea 
eta Orozkoko 

Guraso Elkartea
02:58 | 2375. km

Zubi parean
Lekuko eramaileak:
Orozkoko Udala

03:00 | 2376. km
Larrazabal Kalea, 9

Lekuko eramaileak:
Orozkoko EAJ

03:04 | 2377. km
Francisco 

Muñoz Kalea
Lekuko eramaileak:

Berbalagun 
Orozko, Euskaraz 

eta erdu

03:12 | 2378. km
Bi-2522
Lekuko eramaileak:
Aiaraldeko Ikasle 
Antolakunde Sozialista

03:20 | 2379. km
Bi-2522
Lekuko eramaileak:
Aiaraldea Ekintzen 
Faktoria

AINGERU OLAGUENAGA 
Euskara zinegotzia

Orozkon, herri txiki baina bihotz handiko ho-
netan, harro sentitzen gara aurton Korrikaren le-
kuko iziteaz. Korrika ez da soilik kilometroak egi-
tea; herri baten arnasa da, belaunaldiz belaunaldi 
transmititu den hizkuntza baten aldeko oihua. 
Euskara gure sustraia da, gure izaera, gure herria-
ri zentzua emoten dion haria. Bere biziraupena ez 
da kasualitatea izan, milaka herritarren konpro-
misoa baizik.

Zinegotzi naizen aldetik, badakit hizkuntza ba-
ten alde egitea eguneroko lana dala: eskoletan, 
kalean, familietan eta erakundeetan. Bidea ez da 
beti erraza izin, baina Korrikak gogorarazten doz-
ku bidea oinez egiten dala. Herriza herri eta leku-
koa eskuetan izanik, euskara bizirik mantentzen 
dogu. Gure ardura da gaurko konpromisoa bihar-
ko berme izatea.

Orozkorentzat ohorea da Korrikaren ibilbidean 
parte izatea. Ilusioa, batasuna eta itxaropena di-
rez korrikaren aurpegiak. Euskararena biziraupe-
na, geurea da. Alkarrega eta bihotze egingo dogu.

Ibiltzeko jaioak

Orozko

OROZKOKO 
UDALA

Laudio

Aurreko edizioan ez bezala, goizeko hirurak pasata iritsiko da euskararen aldeko ekimen ibiltaria eskualdeko udalerri 
populatuenera, baina jende eta eragile ugariren parte hartzea ziurtatuta dago jada, kilometro gehienak berehala saldu 
baitituzte AEKko arduradunek. Aitortu dute aurtengo ordutegiak mugak ekarri dituela giroa berotzeko ekintzak antolatzerako 
orduan. Edonola ere, lekukoaren zain esna egon nahi dutenek izango dute zer egina.

Testua 
Txabi  Alvarado 

Bañares

Korrikaren aurreko edizioa 
hobezina izan zen laudioarren-
tzat, hainbat zentzutan. Egural-
di aparta egin zuen, eta Dolu-
min Barikuko eguerdian igaro 
zen euskararen aldeko ekimen 
ibiltaria udalerritik, ehunka eta 
ehunka lagun bilduz bidean.

Aurten ere egun berean iri-
tsiko da Korrika eskualdeko he-
rririk populatuenera, baina oso 
bestelako ordu batean: bezpera-
ko gauean, goizeko hirurak pa-

sata. Faktore horrek nahikotxo 
eragin du herriko egitaraua osa-
tzerako orduan, AEKko kideek 
Aiaraldea Komunikabideari ai-
tortu diotenez. Bazuten buruan 
zerbait antolatzea goizeko hiru-
rak arte herria girotzeko, baina 
azkenean erabaki dute indarrak 
Korrika iristen denerako gorde-
tzea. Hala ere, Korrikaren anto-
latzaileak pozik daude aurten-
go edizioak Laudion izan duen 
harrerarekin, kilometro gehie-
nak oso azkar saldu baitituzte, 
eta ez dira gutxi kilometroa par-
tekatuko duten eragile eta nor-
banakoak. Parte hartzea, beraz, 

ziurtatua dago herrian, ordute-
giak gorabehera.

Korrika txikia
Martxoaren 26ko arratsaldean 

ikastetxeak arduratuko dira he-
rri girotzeaz, Korrika txikia 
egingo baitute 15:15ean, La Mi-
lagrosa paretik abiatuta.

Gurdi gaztetxeko egitaraua
Eta gauean Korrikari etxean 

itxaron nahi ez diotenek, Gur-
di gaztetxera bertaratzeko au-
kera izango dute. Izan ere, Su-
berri Gazte Asanbladak hain-
bat jarduera egingo ditu Landa-

luze auzoko gune okupatu jaio-
berrian, gaueko hamarretatik 
aurrera. Tupper afariarekin eta 
“Karaorrika” karaokearekin ha-
siko dute egitaraua, herrira jais-
teko ginkana egingo dute gero, 
eta Korrikari harrera egiteko be-
roketak jarraian.

Korrika kulturala
Bertso afaria, bertso euskal-

tegia, ogi tailerra... hainbat jar-
duera antolatu dituzte otsaile-
tik hona Laudion Korrikari be-
gira motorrak berotzen joateko, 
eta beste batzuk daude oraindik 
agendan. Ostiral honetan (mar-

txoak 13)  munduko dantzen tai-
lerra eskainiko du Baisalak Gar-
deako bere lokalean, Maider Ala-
varen eskutik. Igandean, aldiz, 
udaberriko mendi irteera egin-
go dute Ugarten.

Eta giroa ez da ostegunetik os-
tiralera bitarteko gauean amai-
tuko. Izan ere, Kirikiñoren Basoa 
espazioko 5. urteurrena ere txer-
tatu dute Korrikaren egitarauan 
eta hainbat jarduera egingo di-
tuzte hurrengo eguneko arratsal-
dean, martxoaren 28an, Korri-
kak zein Dolumin Barikuak utzi-
tako aje emozional (eta ez emo-
zionala) kudeatzeko. 

Dolumin Barikuko bezperako goizalderako 
motorrak berotzeari ekin diote Laudion

03:54 | 2390. km
Nagusien Egoitza parean

Lekuko eramaileak:
Voestalpine Railway Systems 

JEZ eta Aiala Vidrio S.A.

03:57 | 2391. km
Goikoplaza kalea, 14

Lekuko eramaileak:
Suberri Gazte Asanblada 

eta Ernai-Sortu-LAB 

03:59 | 2392. km
Nerbioi kalea, 32
Lekuko eramaileak:

Laudioko Udala eta ESKA tailerra

04:01 | 2393. km
Batzalarrin kalea, 2

Lekuko eramaileak:
Kirikiño Aisialdi Taldea, Orbeko 

Etxea eta Txosna Batzordea

04:03 | 2394. km
Karmen kalea, 15
Lekuko eramaileak:

Jesuri Guraso Elkartea 
eta Latiorroko Ikastetxea

03:52 | 2389. km
Zumalakarregi Etorbidea, 57

Lekuko eramaileak:
EH Bildu Laudio eta 

Etxerat Laudio

03:50 | 2388. km
Zumalakarregi Etorbidea, 42

Lekuko eramaileak:
Laudio Ikastola eta 

Laudio-Palestina Herri Ekimena

03:48 | 2387. km
Zumalakarregi Etorbidea, 25

Lekuko eramaileak:
Laudioko Udaleko langileak 

eta Lamuzako Guraso Elkartea

03:46 | 2386. km
Zumalakarregi Etorbidea, 10

Lekuko eramaileak:
La Milagrosa Ikastetxea eta 
Tubacex Laudioko langileak

03:44 | 2385. km
Bitorika kalea, 1
Lekuko eramaileak:

Laudioalde LHII eta 
Laudio BHI Institutua

03:41 | 2384. km
Areta kalea, 5

Lekuko eramaileak:
Ugarteko Jai Batzordea,  

Sorginlarren eta Basalarrina
03:38 | 2383. km

Areta kalea, 27
Lekuko eramaileak:

Suziri Jai Koordinakundea
eta Omnia

04:05 | 2395. km
Karmen kalea, 41
Lekuko eramaileak:

Altzarrate K.E. eta 
Laudioko Udal Euskaltegia

04:08 | 2396. km
Bidezaharrak, 2

Lekuko eramaileak:
Untzueta Dantza Taldea eta 

Herriaren Pilotazale Elkartea

04:13 | 2397. km
Bidezaharrak, 14
Lekuko eramaileak:

Areta Trail Taldea, 
Areta Herri Eskola eta 

IGE Alpitxu
03:35 | 2382. km
Vitoria kalea, 5

Lekuko eramaileak:
Aretako Jai Batzordea, 

Aretako Emakumeak eta 
Aretako Kultur Etxea

03:32 | 2381. km
Vitoria kalea, 34
Lekuko eramaileak:

Pinpili Aisialdi Taldea eta 
Aretako Gazte Asanblada

03:26 | 2380. km
Bi-2522
Lekuko eramaileak:
Laudio Atletismo Kluba 
eta Laudioko AEK

eta Lamuzako Guraso Elkartea

tre
nb

ide
a

trenbidea

tre
nb

ide
a

Lamuza 
plaza

Alberto 
Acero 
plaza

Gurutze 
Gorria

TubacexTubacex

Gorria

Anbulategiko 
biribilgunea

Areta

Aldai 
plaza

AINIZE GASTAKA
Laudioko alkatea

Xiberutik Mendebaldera Korrikak berriro ere 
Euskal Herria zeharkatuko du, gurean ordu txi-
kietan, milaka lagun elkartuz hizkuntza baten 
aldeko ospakizun kolektiboan. Aurtengo leloa 
argia da: Euskara gara. Euskara ez da muga bat; 
gure herria lotzen duen haria da, belaunaldiz 
belaunaldi jasotako ondarea eta guztion artean 
partekatzen dugun balioa.

Euskara ikasteko aukera aunitz egon arren, 
normalizazioa ez da oraindik erabat lortu, eta 
askotan herrikoia izan beharrean instituzionala 
bihurtzeko joera dago. Hala ere, hizkuntza bi-
zirik mantentzen duena erabilera da. Egunero-
koan euskarari arnasa ematea dakigunon esku 
dago: kalean, lanean, lagunartean edo adminis-
trazioan. Euskarak ez du mugarik, eta guztion 
artean indartzen da.

Instituzio publikoek ere funtsezko papera 
dugu hizkuntzaren normalizazioan: aukerak 
sortu, erabilera bultzatu eta herritarrei euska-
raz bizitzeko bideak irekitzea dagokigu. Admi-
nistrazioa, ikastetxeak eta udal zerbitzuak no-
rabide berean aritzean, euskararen presentzia 
sendotu egiten da. Baina lan horrek ez du zen-
tzurik euskarak gure ahoetan tokirik ez badu. 
Zer gara euskara bera ez bagara?

Aurten Errigora egitasmoari egingo zaion ai-
tortzak ere hori gogorarazten digu: elkarlanetik 
zubiak eraiki daitezkeela eta euskararen aldeko 
konpromisoak bide asko dituela. Eskutik esku-
ra, hori ere bagara.

Zatoz Dolumin barikua 
Ko! Rri! Ka! oihupean 
alaitzera. Lekukoa 
hartu, herria altxa!

KORRIKA
AGENDA
03.13 Ostirala
20:30 
MUNDUKO DANTZEN 
TAILERRA
Baisalaren eskutik
Gardeako lokala

03.15 Igandea
09:00 
UDABERRIKO 
MENDI IRTEERA
Ugarteko Plaza

03.26 Osteguna
15:15 
KORRIKA TXIKIA
La Milagrosa ikastetxearen 
paretik abiatuta
Herrian zehar

22:00 
KORRIKA GAZTETXEAN
Tupper afaria, “karaorrika”, 
Herrira bidera ginkana eta 
Korrikarako beroketak
Gurdi Gaztetxea

03.28 Larunbata
17:00 
LAGUNEKIN BARATZEAN
Antzerki ikuskizuna eta 
txokolate jana
Basoa espazioa

20:00 
XENDRA TALDEA
Kontzertua
Basoa espazioa

Laudio



14 AIARALDEA #230 2026eko martxoaren 13a

Testua Aitor 
Aspuru Saez

Gaupasagile amorratuen or-
dutegian helduko da 2026ko Ko-
rrika Arakaldora, 04:20ak aldera 
Aretatik Bizkaiko herrira igaro-
ko baita. Jakina, ibilbidea ez da 
sartuko benetako herrigunean 
eta A-625 errepidea BI-625 bi-
lakatzen den bidetik jarraituko 
du. Norabide horretan kilome-
tro gutxi egingo ditu Arranku-
diaga-Zollon sartzeko. Ohiturari 
jarraiki, Udalak hartuko du kilo-
metroa eta arakaldoarrei luzatu-
ko die gonbidapena lekukoa ga-
rraia dezaten. Ordua eta biztanle 
kopuruak kontra jokatzen badute 
ere, ez dira boluntarioak faltako.

Aiaraldea Komunikabidea ha-
rremanetan jarri da edizio guz-
tietan ohore hori izateko izena 
ematen duen familia batekin eta 
ez dute zalantzarik izan, aurten 
ere egingo dute. Izan ere, herri 
txikia izan arren —100 biztanle 
baino askoz gehiago ez ditu— ez 

dira falta horien artean euskal-
tzale militanteak eta konbentzi-
tuak. Egitarauaren aldetik, he-
rrian ez dute ezer antolatzea au-
rreikusi, baina aipatu bezala, ez 
da harritzekoa, auzo gehienek la-
gun gehiago biltzen baitituzte.

Hori bai, horrek ez du esan 
nahi arakaldoarrek bakarda-
dean ekiten diotenik euren kilo-
metro eskasak betetzeari. Ima-
jina ezazue, txokolate jana, jaia 
edota herri bazkaria deitu gabe, 
arakaldoar apurrak kalera atera-
ko dira etxetik 04:00ak aldera eta 
errepide ertzean kokatuko dira, 
beroketa ariketak egin bitartean, 
herrien arteko katea ez eteteko. 
Eta zorionez, laguntza izango 
dute. Laudio eta Aretan bildu-
tako korrikalariek askotan Biz-
kaiko lehen udalerriraino luza-
tzen dute euren parte hartzea eta 
arakaldoarren atzean kokatzen 
dira gogoratzeko euskararen al-
deko pultsuan ez daudela baka-
rrik, bultzatzeko eta, hotz harra-
patzen badituzte, berotzeko. 

Arakaldo, ezinbesteko 
geltokia Araba eta 
Bizkaia lotzeko 
Korrikan

tre
nb

id
ea

Gasolin-
degia

04:20 | 2398. km
Arakaldo

Lekuko eramaileak:
Arakaldoko 

Udala

tre
nb

id
ea

Super-
merkatua

Arakaldo

945 092 550 · Landako kalea 1, Amurrio ·          @frutadenda_selene

SELENE FRUTADENDAN EUSKARAZ BIZI: EUSKARA GARA!

0km produktuak · Garaiko frutak eta barazkiak · Egunero Iza okindegiko ogia

Pertsonalizatutako fruten eta barazkien saskiak

IÑIGO PINEDO
Aiaraldeko Kuadrillako 

Presidentea

Bi urtez behin, Euskal Herriko errepide eta 
kaleak lekuko berezi baten inguruan lotzen 
dira: Korrika. Ez da soilik kilometroak egitea; 
gure hizkuntzarekiko konpromisoa berritzeko 
unea da. Euskarak mendeetan zehar bizirik 
iraun badu, herritarren ahaleginari esker izan 
da, belaunaldiz belaunaldi transmititu dugun 
altxor bati esker.

Aiaraldean badakigu zer den auzolana eta el-
karlana. Horregatik, Korrika igarotzen den ba-
koitzean, herriz herri sortzen den giroak argi 
erakusten du euskarak komunitate bat eraiki-
tzeko duen indarra. Adin, jatorri eta ibilbide 
ezberdinetako pertsonak helburu berarekin 
elkartzen gara: euskaraz bizi nahi dugula adie-
raztea.

Baina Korrika ez da egun edo kilometro ba-
tzuetara mugatzen den ekimena. Benetako 
erronka egunerokoan dago: lanean, kalean, 
etxean edo lagunartean euskarari lekua ema-
tean. Hizkuntza bat bizirik mantentzen duena 
bere erabilera da, eta horretan guztiok dugu 
zer eskaini.

Aiaraldeko Kuadrillatik argi dugu: euskara-
ren etorkizuna guztion esku dago. Horregatik, 
Korrika aukera ederra da gure konpromisoa 
berritzeko eta euskararen aldeko urratsak elka-
rrekin egiteko. Zatoz korrika egitera, animatze-
ra edo bidean lekukoa hartzera; garrantzitsue-
na parte hartzea da.

Harro euskaraz, 
harro Aiaraldea

Testua Aimar  
Gutierrez Bidarte

Guztira 75 kilometro egingo 
ditu lekukoak Aiaraldeko lurre-
tan barrena. Erraz esaten da. 
Egin, ordea, ez dira hain erraz 
egiten. Kirolaren garapenak gi-
za-gorputzaren gaitasunak ezi-
nezkoak ziruditen ortzimugeta-
ra eraman dituen garai freneti-
ko hauetan Aiaraldea Komuni-
kabideak aurkitu du ibilbidea 
osatzeko gai den inor: Julen Pa-
gazaurtundua. Bakarrizketala-

ri eta aurkezle laudioarraren la-
guntzaz, Korrikaren 24. edizioan 
egingo duen ibilbidearen bitxi-
keriak ezagutzeko aukera eskai-
niko du Komunikabideak mar-
txoaren 19an estreinatuko den 
bideo-seriean.

Julenekin Korrika
Julenekin Korrika izenburu-

pean, korrika ganoraz egiteko 
sei pilula ekoitzi ditu Aiaraldea 
Komunikabideak. Pagazaurtun-
duak Artziniega, Aiara, Amu-
rrio, Laudio eta Arrankudiaga 

zeharkatuko ditu. Bidean, uda-
lerri bakoitzeko herritarren la-
guntza izango du, lekukoaren bi-
delagun izateko gomendioak eta 
eskualdeko euskararen egoe-
ra aldi berean bilduz. Izan ere, 
eskualdea desorduetan bisitatu-
ko duen Korrikaren edizio hone-
tan aholku bat baino gehiagoren 
premia izango dute herritarrek. 
Hala nola, Artziniegako kale es-
tuetan orkatilak nola ez bihurri-
tu, Menagaraiko aldapa nola igo, 
Bergantzako bide zuzena nola ja-
rraitu... 

Ibilbidearen B aldea, 
Julen Pagazaurtunduaren 
eskutik korrika

Aiaraldea

Korrikaren 
ibilbidea
AIARALDEAN

Artziniega
23:18 | 2335. km 

Arteko Gure Ama Santutegia

Menagarai
00:03 | 2344. km 

A-624 50. km

Arespalditza
00:22 | 2347. km 

A-624 47. km

Amurrio
00:48 | 2351. km 
Saraubeko mahaia

Larrinbe
01:32 | 2361. km 

San Mames 
baseliza parean

Laudio 
03:54 | 2390. km 
Nagusien Egoitza 

pareko biribilgunea

Arakaldo
04:20 | 2398. km 

Bi-625
ARTZINIEGA
2332 km - 22:56
Otsati Elkartea
2333 km – 23:03
Ganzorrotz Mendi Taldea
2334 km – 23:11
Bizindar Herri Kirol Taldea
2335 km – 23:18
Peña Tiburon Athletic Club eta Santxotena 
Museoa
2336 km – 23:22
Artea Elkartea eta Artziniegako Parrokia
2337 km – 23:25
Artziniegako Udala
2338 Km – 23:28
EH Bildu Artziniega, Arteko Gure Ama ikas-
tetxea eta Guraso Elakrtea
2339 km – 23:35
Hiriko Atea Elkartea eta Artziniega 
Txirrindulari Elkartea

AIARA
2340 km – 23:40
Builaka Elkartea
2341 km – 23:47
Garabilla Landetxea
2342 km – 23:50
Ezina Ekinez Egina Elkartea eta Ibaizabal 
Gaztetxea
2343 km – 23:56
Adigrafik eta Menagaraiko Emakume Taldea
2344 km – 00:03
Aiaraldeko Euskalgintza Kontseilua
2345 km – 00:09
EIGE Etxaurren Ikastolako Guraso Elkartea 
eta Urduñako Herri Eskola HLHI
2346 km – 00:16
Arespalditzako Administrazio Batzordea
2347 km – 00:22
Aiarako Udala, EH Bildu Aiara eta EH Bil-
du Okondo
2348 km – 00:29
LAB Aiaraldea eta Izoria herria
2349 km – 00:35
Amurrioko Tubos Reunidoseko LAB
2350 km – 00:42
Mendiko Lagunak

AMURRIO
2351 km – 00:48
Amurrio Harro eta Izan Amurrio
2352 km – 00:53
Amurrioko Udala eta Amurrioko EAJ
2353 km – 00:56
Amurrioko Gure Esku Dago eta 
EH Bildu Amurrio
2354 km – 01:00
Amurrioko Gazte Mugimendua eta Amurrio-
ko AEK
2355 km – 01:04
Mendiko Eskolako Guraso Elkartea eta Zaba-
leko HLHI
2356 km – 01:08
Zaraobe Institutua eta Aresketa Ikastola

2357 km – 01:12
Ohiturak Elkartea, Etxerat eta Txokogorri
2358 km – 01:16
Zaraobe Saskibaloi Taldea eta 
San Antonen Lagunak
2359 km – 01:20
Amurrio Ferrocarril
2360 km – 01:23
Larrinbeko Administrazio Batzarra
2361 km – 01:32
Inauxa-Mubea
2362 km – 01:39
Lezamako Administrazio Batzarra
2363 km – 01:45
Aceralava-Tubacexeko Euskarazaleak

2364 km – 01:52
Gorobel, Amurrio Trail eta 
Oinkariak Kirol Taldea
2365 km – 01:58
Aiara Dantza Taldea eta Amurrio 
Aisia Eskaut Taldea
2366 km – 02:04
Belaiki Euskara Taldea, Baranbioko 
Batzarra eta Baranbioko Jai Batzordea
2367 km – 02:11
AEKko Beteranoak

Bergantza
02:04 | 2366. km 
Okeluri jatetxearen 

aurrean

Orozko
02:51 | 2372. km 

Burruzkale kalea, 25

Areta
03:32 | 2381. km 
Anuntzibai jauregia

Arrankudiaga-Zollo
04:41 | 2404. km 

Elexalde auzoa

2375 km – 02:58
Orozkoko Udala
2376 km – 03:00
Orozkoko EAJ
2377 km – 03:04
Berbalagun Orozko, Euskaraz eta erdu
2378 km – 03:12
Aiaraldeko Ikasle Antolakunde Sozialista
2379 km – 03:20
Aiaraldea Ekintzen Faktoria

LAUDIO
2380 km – 03:26
Laudio Atletismo Kluba eta Laudioko AEK
2381 km – 03:32
Pinpili Aisialdi Taldea eta Aretako Gazte 
Asanblada

2382 km – 03:35
Aretako Jai Batzordea, Aretako Emakumeak 
eta Aretako Kultur Etxea
2383 km – 03:38
Suziri Jai Koordinakundea eta Omnia
2384 km – 03:41
Ugarteko Jai Batzordea, Sorginlarren eta 
Basalarrina
2385 km – 03:44
Laudioalde LHII eta Laudio BHI
2386 km – 03:46
La Milagrosa Ikastetxea eta 
Tubacex Laudioko langileak
2387 km – 03:48
Laudioko Udaleko langileak eta Lamuzako 
Guraso Elkartea
2388 km - 03:50
Laudio Ikastola eta Laudio-Palestina Herri 
Ekimena
2389 km - 03:52 
EH Bildu Laudio eta Etxerat Laudio
2390 km - 03:54
Voestalpine Railway Systems JEZ eta Aiala Vi-
drio S.A.
2391 Km - 03:57
Suberri Gazte Asanblada eta Ernai-Sortu-Lab
2392 km - 03:59
Laudioko Udala eta ESKA tailerra
2393 km - 04:01
Kirikiño Aisialdi Taldea, Orbeko Etxea eta 
Txosna Batzordea
2394 km - 04:03
Jesuri Guraso Elkartea eta 
Latiorroko Ikastetxea
2395 km - 04:05
Altzarrate K.E. eta Laudioko Udal 
Euskaltegia
2396 km - 04:08 
Untzueta Dantza Taldea eta Herriaren 
Pilotazale Elkartea
2397 km - 04:13
Areta Trail Taldea, Aretako Herri Eskola
eta IGE Alpitxu

ARAKALDO
2398 km - 04:20
Arakaldoko Udala

ARRANKUDIAGA-
ZOLLO
2399 km - 04:26
Arrankudiagako Eskola eta Guraso Elkartea
2400 km - 04:28
Arrankudiaga-Zolloko Udala
2401 km - 04:33
Gizarte Etxea Auzokide Elkartea
2402 km - 04:36
Zollo herria
2403 km - 04:39
Arrankudiagako Gaztetxea eta 
Mantxinkorta Mendi Kirol Kluba
2404 km - 04:41
Arrankudiagako Kamaraka Pilota Kirol 
Elkartea eta Javier Escalza (Athletic Peña)
2405 km - 04:44
Indarra Futbol Taldea, Arrankudiagako 
Eskubaloi Taldea eta Zeberioko EAJ
2406 km - 04:47
Ugaoko Merkatarien Elkartea UME eta 
Ugaoko Dorretxea
2407 km - 04:50
Ugaoko EH Bildu eta Emahots Talde 
Feminista

OROZKO
2368 km – 02:20
Perurena familia
2369 km – 02:28
EH Bildu Orozko
2370 km – 02:35
Zehazteke dagoen lekuko eramailea
2371 km – 02:43
Supelaur Kultur Elkartea
2372 km – 02:51
Ezker Pareta Kirol Elkartea
2373 km – 02:54
Agate Deuna Abesbatza
2374 km – 02:56
Olgetan Pilota Elkartea eta 
Orozkoko Guraso Elkartea

Korrikaren ibilbidea

Arrankudiaga-Zollo
KORRIKA AGENDA

03.15 Igandea
11:30 
XII PINTXO LEHIAKETA
Gizarte etxean

12:00 
KORRIKA AURKEZPENA
Gizarte etxean

13:00 
PINTXO DASTAKETA
Gizarte etxean

03.22 Igandea
17:30 
LABURBIRA FILM 
LABURREN EMANALDIA
Solasaldia Ane Cuestarekin
Oxinburu

03.27 Ostirala
10:00 
KORRIKA TXIKIA
Eskolatik hasita

15:00 
JOLASAK
Arrankudiagako Plaza

16:30 
TXISTORRA JANA
Arrankudiagako Plaza

17:30 
HAURREN ETA GAZTEEN 
KIROL GINKANA
Herrian zehar

20:00 
JOXE MENDIZABAL
Arrankudiagako Plaza

20:30 
BOKATAK
Gizarte Etxean

03.29 Igandea
11:04 
KORRIKA AMAIERARA 
JOATEKO TREN KEDADA
Tren geltokia

Arrankudiaga-Zollo izango da aurtengo 
Korrikak eskualdean bisitatuko duen 
azkenengo udalerria. Atxetara lehenago 
helduko bada ere, martxoaren 27ko 
goizeko 4:20ak aldera Arakaldotik helduko 
da karrera  eta herriko eragile ugarik 
eramango dute lekukoa. Euskararen 
festak, ordea, bai aurretik eta baita 
ondoren ere izango du tokia: pintxo 
lehiaketak, fi lm laburren proiekzioak eta 
hurrengo egunean zeharreko egitarauak 
girotuko dute herria.

Testua Maider 
Ramirez Martin

Goizaldeko 4:26an sartuko da Korrika Arranku-
diaga-Zolloko Arbide auzora eta hamabost bat mi-
nutu beharko ditu herrigunera heltzeko. Eskola-
ko haurrek eta guraso elkarteak, Udalak, Gizarte 
Etxeko kideek, Zolloko herritarrek, Gaztetxeak eta 
Matxinkorta Mendi Kirol Klubak, Kamaraka pilota 
taldeak, Javier Escalza Athleticeko peñak, Indarra 
futbol klubak eta eskubaloi taldeak hartuko dute 
lekukoa 7 kilometroko ibilbidean zehar.

Ugaorako bidea hartzean eskualdeari agur esan-
go dio Korrikak, bi urte barrura arte. Dena den, 
arrastoa utziko du udalerrian, biharamunean asko-
tariko ekintzak egongo baitira egitaraua luzatzeko, 
haurrek, gazteek zein helduek ekimenak sortutako 
giroaz goza dezaten. Hain zuzen ere, goizeko hama-
rretan Korrika txikiak hartuko ditu herriko kaleak, 
eskolako haurrak protagonista izanik. 15:00ak al-
dera jolasak egingo dituzte, 16:30ean txistorrada-
rekin hasi arte. Kirol ginkana izango da arratsal-
deko ekintza izarra, ume eta gazteak martxan ja-
rriko dituena. Iluntzean Joxe Mendizabalek jarriko 
du musika eta bokatak egongo dira Gizarte Etxean.

Gastronomia eta zinema
Laster hasiko dira arrankudiagarrak Korrika-

rako motorrak berotzen; izan ere, lasterketa hel-
du baino bi asteburu lehenago abiatuko dira eki-
menarekin lotutako planak. Igande honetarako, 
hilak, 15, antolatu dute Gizarte Etxean XII. Pintxo 
Lehiaketa. 11:30ean abiatuko da, eta 12:00tan aur-
keztu beharko dira prestatutako mokaduak. Horiek 
dastatzeko aukera egongo da gero.

Zinemaz gozatzeko parada ere izango dute herri-
tarrek. Izan ere, martxoaren 22an, Laburbira jaial-
diko fi lm laburren emanaldia egingo dute Oxinbu-
ru Bizigunean. Hitzordu berezia izango da, Ane 
Cuesta zinemagile arrankudiagarrak Hortzikara 
lana aurkeztuko baitu bertan, eta berarekin solas-
teko aukera egongo da ostean.

Gogotsu helduko diote aurten ere Korrikari 
Arrankudiaga-Zolloko bizilagunek, eta agurrik 
beroena egiteko igandean Bilboko azken kilome-
troetara eta ekitaldira elkarrekin trenez joateko 
deia luzatu dute.

Arrankudiaga-Zollon 
agurtuko du 
Korrikak Aiaraldea

tre

a

04:26 | 2399. km
Bi-625 peajea

Lekuko eramaileak:
Arrankudiagako 

Eskola eta Guraso 
Elkartea

04:28 | 2400. km
Bi-625 Arbide Sarrera

Lekuko eramaileak:
Arrankudiaga-Zolloko Udala

04:33 | 2401. km
Bi-625 Arrankudiaga sarrera

Lekuko eramaileak:
Gizarte Etxea 

Auzokide Elkartea

04:36 | 2402. km
Otxanduri auzoko sarreran

Lekuko eramaileak:
Zollo herria

04:50 | 2407. km
Bakiola

Lekuko eramaileak:
EH Bildu Ugao eta

Emahots Talde Feminista

04:47 | 2406. km
Bakiola sarreran
Lekuko eramaileak:

Ugaoko Merkatarien Elkartea 
eta Ugaoko Dorretxea

04:44 | 2405. km
Labeko auzo sarreran

Lekuko eramaileak:
Indarra Futbol Taldea, 

Arrankudiagako Eskubaloi Taldea 
eta Zeberioko EAJ 

04:41 | 2404. km
Arene auzoa eta Elaxalde 
auzoaren bidegurutzean

Lekuko eramaileak:
Arrankudiagako Kamaraka 

Pilota Kirol Elkartea eta 
Javier Escalza (Athletic Peña)

04:39 | 2403. km
Arene auzoa, 11

Lekuko eramaileak:
Arrankudiagako 

Gaztetxea eta 
Matxinkorta Mendi 

Kirol Kluba

Gizarte
Etxea

Bakiolako 
industrialdea

Arbide

Udaletxea

TXUTXI ARIZNABARRETA
Arrankudiaga-Zolloko 

alkatea
“Euskara gara” dio 24. Korrikak eta, berriro ere, mi-

laka eta milaka herritarren parte hartzearekin, euskal 
lurralde guztiak zeharkatuko ditu euskararen aldeko 
lasterketa erraldoiak. 

Euskara gara, euskarak egiten gaituelako esukaldun, 
eta euskararik gabe ez da izango Euskal Herririk. Bai, 
baina, lehen Korrikatik 46 urtera, ametsak ez dira 
bete eta euskararen egoera eta etorkizunari buruzko 
alarma gorria piztuta dago: erabilera gainberan; eus-
kal hiztun gehienok euskaraz jakin eta erdaraz bizi; 
arnasguneak desagertzeko zorian; minorizazio larria 
… Atzeraldi eta etzipen sentsazioeatik harago, ikerke-
ta demolinguistikoek adierazten digute egoera gordin 
hau.

Euskararen inderberritze- prozesuak astinaldi bat 
behar du premia handiz eta horretarako une erabaki-
garrian gaude. Horrexegatik, Korrika ezin da izan as-
tebete eta erdiko loraldia, milaka eta milaka lagunen 
lasterketak martxoaren 29tik harago joan behar du 
euskararen aldeko olatu berria eraikitzeko bidean. 

Euskara bagara, euskararik gabe ez gara izango. Ezin 
dugu ezikusiarena egin, ezin dugu lozorroak jarraitu , 
une kritikoan gaude eta Iñaki Iurrebaso eta Garikoitz 
Goikoetxearen ikerketa demolinguistikoaren liburua-
ren izenburuak laburbiltzen du egoera: esnatu ala hil! 

Denok Korrikara, 
konpromiso 

euskaltzalea berretsi 
eta denon artean 

euskararen aldeko olatu 
erreldoia altxatzera! 

Gora Korrika!

Arrankudiaga-Zollo



20 AIARALDEA #230 2026eko martxoaren 13a

ENERITZ ALONSO
Okondoko 

alkateordea

Okondon, Korrikaren urrats bakoitzak esa-
nahi berezia du. Ez da lekuko baten urratsa 
bakarrik; gure bizilagunek euskararekin duten 
konpromiso irmoaren ageriko adierazpena da. 
Gure kaleak kolorez, ilusioz eta euskarazko aho-
tsez betetzen direnean, udalerri txiki hau uste 
sendoan handia dela berresten dugu.

Aurten, "Euskara gara" lelopean, Korrikak 
Euskal Herria zeharkatuko du martxoaren 19tik 
29ra, Atharratzetik Bilboraino. Garrantzi han-
diko leloa da: ez gara hizkuntzaz bakarrik ari; 
bizitzeko, zaintzeko eta elkarrekin etorkizun 
duinago bat irudikatzeko modu batez ari gara.

Okondon badakigu hori. Hemen familian 
transmititzen da, eskolan lantzen da eta egu-
nerokoan bizi da. Horregatik, edizio bakoitzak 
zuzenean interpelatzen gaitu. Ibilitako metro 
bakoitza hurrengo belaunaldiekiko erantzuki-
zunaren adierazpen kolektiboa da.

Gainera, Korrika honek Errigora omentzen 
du, konpromiso sozialak gure hizkuntza pro-
pioa ere nola indartzen duen erakusten duen 
adibidea. Euskarak komunitatea behar duelako, 
eta Okondo komunitatea delako. Hazten, hiz-
kuntza transmititzen eta belaunaldi bakoitzean 
bizirik mantentzen jarraitu nahi duen herria.

Gure udalerritik ilusioa, lana eta eredua es-
kaintzen jarraituko dugu. Izan ere, Euskara gara 
diogunean, Okondo euskara eta etorkizuna dela 
ere esaten dugu.

Euskara gara, 
Okondon ere bai

Okondo

Testua Aitor 
Aspuru Saez

Aurtengo edizioarekin bi 
izango dira jarraian Okondo-
tik igaroko ez direnak. Tama-
lez, ibilbideak alde batera utzi 
du herria eta 2022ko oroitzape-
nak berpiztu beharko dituzte 
okondoarrek ekimenaren ilu-
sioa eta grina %100ean bizitze-
ko. Edonola ere, 2022ko mar-
txoaren 31n erraldoi bilakatu zi-
ren Korrikan parte hartu zute-
nak herrian. Sodupetik etorrita, 
udalerrian 22:00ak aldera sar-
tu zenean musika, furgoneta, 
animoak eta parte-hartzaileen 
grina ez zen arreta gehien era-
kartzen zuena. Izan ere, sekula-
ko hotza eta euri zaparradak na-
gusitzen ziren gauaren erdian. 

Hala eta guztiz ere, aitor-
tu behar zaie Okondokoei tal-
de polita elkartu zela gaua-
ren gogortasunari aurre egite-
ko ilusioz eta diziplinaz, ibil-
bidea benetan malkartsua bi-
lakatu baitzen Garaterantz eta 
guztiek —batzuek besteek baino 

gehiago, atletak ez baitziren fal-
ta izan tropelean— atera behar 
izan zituzten indarrak aldapak 
gainditzeko, Korrika Laudiora 
heldu ahal izateko. Euskal kli-
matologia horrelakoa da, uda-
berriak eguzki laztanak zein 
ekaitz beldurgarriak oparitzen 
baititu txanpona airean jaurti-
tzen denean.

Esan bezala, aurten inork ez 
du horrelako erronkarik izan-
go eta eskualdean bertan Korri-
kan aritzeko inguruko herrieta-
ra  jo beharko dute 04:00ak alde-
ra. Horretarako aukera edo go-
gorik ez dutenek, dena den, es-
kura izango beste hitzordu bat 
inora joan beharrik gabe: Korri-
ka Txikia. Egitasmoaren abia-
puntua euskararen arnasgune 
garrantzitsuena izango da, hez-
kuntza komunitatea. Horrela, 
haurreskolan hasiko dute ibil-
bidea 16:00etan eta bost minu-
tutan eskolara helduko dira eta 
parkean amaituko dute. Han he-
rri argazkia egingo dute eta as-
kariaren ondoren, karaokeare-
kin gozatuko dute.

Okondon dena 
jokatuko dute Korrika 
Txikiaren alde

03.27 Ostirala
16:00 
HAURRESKOLA

16:05 
OKONDO ESKOLA

16:10 
KARLOS GARAIKOETXEA 
SARRERA

16:15 
BIRIBILGUNEA

16:20 
PARKEAN
Amaiera

16:25 
HERRI ARGAZKIA
Parkean

16:30 
MERENDOLA
Parkean

16:45 
KARAOKEA
Parkean

KORRIKA 
TXIKIA
ibilbidea

IRATI 
MORENO

 AEKko kidea

24. Korrika gertu daukagu eta urduritzen hasiak 
gara. Sentimendu bereziak dira Korrikak sortzen 
dizkigunak: maitasuna, ilusioa, urduritasuna, 
poza... Baina sentimendu horiek baino askoz ha-
ratago doa Korrika. Euskaldun eta euskaltzale 
guztiok, bi urterik behin, euskarari egiten diogun 
oparirik politenetakoa dela esango nuke. Korrika-
ri esker eta noski, zuei esker,  AEKko Euskaltegiok 
aurrera jarraitzeko baliabideak lortzen ditugu, 
Euskal Herria euskalduntzen jarraitu ahal izateko. 

Argi dugu dagoeneko, aurten ez dugula Korrika 
gure hiriko kaleetatik zehar ikusiko. Baina argi 
izan, hori ez dela parte ez hartzeko aitzakia. Ur-
duñan Euskara Gara! Euskarak bere presentzia 
du, bere indarra eta herritarrok lotzen gaituena 
ere bada. Hori dela eta, hizkuntza hau maitatzen 
dugun guztiok, martxoaren 28an ospatuko dugun 
Korrika Egunean parte hartzera gonbidatu nahi 
zaituztet. Korrika antolatzen dugun ilusio berdi-
narekin sortutako eguna delako, euskarari gure 
apurra eman nahi diogulako eta batez ere, denok 
elkarrekin Euskara Garelako!

Lau orduz, euskara Urduñako auzo ezberdineta-
ra eramango dugu, hiritik zehar zabaldu eta txoko 
guztietara helduko da. Gure lekuko kuttuna esku-
rik esku arituko da gure berotasuna jasotzen. 

Beraz, martxoaren 28an, Foru Plazan egongo 
naiz zuen zain. Denon artean euskara besarkatu-
ko dugu. Urduñak ozen oihukatuko du, argi gera 
dadin: Gu ere, Euskara Gara!

Urduña

Testua Txabi 
Alvarado Bañares

Batzuetan tokatzen da eta bes-
te batzuetan ez. Beti daude Korri-
karen bisitarik gabe geratzen di-
ren udalerriak, eta aurtengo edi-
zioan Urduña eta Okondori egoki-
tu zaie. Hala ere, hori ez da ozto-
po izan Bizkaiko hiri bakarreko 
bizilagunentzat, eskualdeko egi-
tarau oparoenetako bat antolatu 
baitute bertan.

Gaur (martxoak 13) egingo di-
tuzte lehen jarduerak. 17:30ean es-
kulan tailerrak egongo dira uda-
lerrian Miren Zubillaga urduña-
rraren eskutik, eta Osiris 4 Vintage
antzezlana ikusteko aukera egon-
go da jarraian, Amurrioko Aima-
ra taldearen eskutik.

Hilaren 20an tailer berdina 
errepikatuko du Zubillagak. Hu-
rrengo egunean, aldiz, beste eki-
men bat antolatuko du hiriko bizi-
lagunak: Lekukoaren mezu galdua
ihes-jolasa. 15 minutuko iraupe-
na izango dute saioek, eta 6 urte-

tik gorako haurrek zein helduek 
hartu ahal izango dute parte. 
Martxoaren 23an haurrek har-
tuko dute erabateko protagonis-
moa. Korrika Txikiak egingo di-
tuzte goiz eta arratsaldez, eta dis-
kofesta egongo da gero, geratzen 
diren energia apurrak erretzen 
amaitzeko.

Korrika Eguna
Dena den, zitarik potenteena 

martxoaren 28an izango da, Ko-
rrika Eguna egingo baitute, Udala-
ren, AEKren eta Urduñako Euska-
ra Batzordearen eskutik eta hiri-
ko hainbat elkarteren inplikazioz. 
Ez dute erronka makala plantea-
tu: Goizeko bederatzietan bilduko 
dira gosaltzeko, eta ondoren lau 
orduz arituko dira korrika kalee-
tan barrena, lekukoa hiriko elkar-
te eta norbanakoen artean pasatu-
ta. Behin hori amaituta, giroa are 
gehiago luzatzeko aukera emango 
dute Eingo taldearen poteo musi-
katuarekin, urduñarren kale bizi-
tzako ohiturei men eginez.

Eskualdeko egitarau 
oparoenetariko bat 
izango du Urduñak, 
Korrika bertatik igaroko 
ez den arren

03.13 Ostirala
17:30 
ESKULAN TAILERRA
Alondegian

19:00 
OSIRIS 4 VINTAGE
Aimara Antzerki Taldea
Alondegia
03.20 Ostirala
17:30 
ESKULAN TAILERRA
Alondegia

03.21 Larunbata
10:30 
LEKUKOAREN MEZU GALDUA
Ihes-jolasa
Foru Plaza

03.23 Astelehena
11:00 
KORRIKA TXIKIA
HH2 eta HH3 mailak
Eskolatik hasita

15:00 
KORRIKA TXIKIA
Gainerako mailak
Foru Plazatik hasita

16:30 
MIRIKIREKIN 
KOLOREEKIN JOLASEAN
Foru Plaza

03.28 Larunbata
09:00 
GOSARIA
Foru Plaza

09:00-13:00 
LAU ORDUZ KORRIKA
Foru Plaza

13:30 
EINGO TALDEA
Poteo animatua
Hirian zehar

KORRIKA 
Urduñan

Urduñan ere, 
Euskara gara!

1980. URTEKO AZAROAREN 29AN, OÑATITIK ABIATU 
ZEN HISTORIAKO LEHENBIZIKO KORRIKA. HANDIK ETA 
ASTEBETERA AMAITU ZEN, BILBON. GERTUTIK BIZI 
IZAN ZITUEN EGUN HORIEK URTSA ERRAZTIk 
EKIMENAREN SORTZAILEETAKO BAT IZAN BAITZEN.

“ATHLETIC-REAL 
PARTIDU BAT 
BAINO GEHIAGO 
DA KORRIKA”

Testua Maider 
Ramirez Martin

Nola gogoratzen duzu lehenbi-
ziko Korrikaren hasiera?

Korrika hartan ni nintzen ardu-
raduna eta zero kilometroan par-
te hartu nuen. Gerora ez da gehia-
gotan egin zero kilometrorik, 
baina lehenengoa hala izan zen, 
protokolo problema bat dela eta. 
Zalantza genuen nork abiatu behar 
zuen Korrika, Oñatiko alkateak ala 
Euskaltzaindiak. Erabaki genuen 
biek egitea: Jose Mari Satrustegi 
izan zen lehena, Euskaltzaindiako 
idazkari nagusia, eta gero hartu 
zuen lekukoa Eli Galdos Oñatiko 
alkateak.

Ni lehen egun horretan egon 
nintzen eta gero azken egunean. 
Gainontzekoan gela baten sartuta 
egon nintzen. Izan ere, orduan ez 
zeuden egungo baliabideak Korri-
ka aurrera eramateko. Ez zegoen 
internetik, ez telefono mugikorrik… 
Hortaz, guk karrera jarraitzeko 
Gurutze Gorriaren laguntza izan 
genuen. Haiek irrati bidez, anbu-
lantziatik anbulantziara, egiten 
zuten jarraipena eta nondik zihoan 
abisatzen ziguten.

Bilbon amaitu zen abiatu eta 
astebetera eta zuk bertan hartu 
zenuen lekukoa, amaierako kilo-
metroan. Nolakoa izan zen momen-
tu hori?

Bilbon AEK-ko Batzorde Nazio-
naleko kideok hartu genuen. Ni 
orduan AEK-ko ekonomia ardura-
duna nintzen, horregatik arduratu 
nintzen Korrikaz. Kale Nagusian 
hartu genuen eta antzinako Era-
kustazokaraino joan ginen.

Kalanbrea eman zidan lekukoak 
lehenbizikoz hartu nuenean eta 
geroztik beti eman izan dit. Nik 
Korrika guztietan hartu izan dut 
lekukoa. Beti erosi izan dut kilo-
metroren bat, nonbait, ezkutuan… 
Joseba Kanpok eta biok AEK utzi 
genuenean, handik eta hamabi 
urtera, urtero , jarraitu genuen 
kilometroren bat erosten eta korri-
ka egiten. Aurten bi aldiz hartuko 
dut lekukoa: Mutualiaren Batzor-
de Exekutiboaren kilometroan eta 
familiarenean.

Nola jaio zen Korrika antola-
tzeko ideia?

AEK-k ez zuen inolako dirula-
guntzarik eta dirua behar genuen. 
Kanpaina asmatzen ari ginela pen-
tsatu genuen beharrezkoa zela ere 
bai euskarari bultzada bat ematea. 
Hortaz, erabaki genuen gauza berri 
bat egitea. Alegia, ohikoan kan-
paina guztietan jendea leku bate-
ra joaten da, izan jaialdi bat, mani-
festazio bat… eta guk erabaki 
genuen jendea leku batera eraman 

ordez kanpaina eramatea jendea-
rengana.

Josepe Zuazo Batzorde Naziona-
leko kidearen ideia izan zen berez 
Korrika. Berak ezagutzen zuen 
Bizkaian egiten zen errelebo las-
terketa bat eta ideia horri jarraiki 
sortu zen. Egia da afari bat egon 
zela ideiarekin bira-biraka genbil-
tzala, baina ez zen izan mozkor 
zoro batzuen burutazio bat. Gau 
horretan, esaterako, erabaki genuen 
gau eta egunez izango zela. Ez 
bakarrik polita zelako, ezpada ere 
logistika kontuengatik. Egunero 
gelditu behar bagenuen, jendeak 
lo egiteko lekuak bilatu behar geni-
tuen eta abar, eta konplexua zen. 
Orduan esan genuen, “gelditu gabe 
egingo dugu eta horrela ez dugu 
arazo hori izango”.

Korrikaren lekukoak sinbolis-
mo handia hartu du urteekin. 
Horrela irudikatzen zenuten hasie-
ratik?  

Errelebo lasterketa egiteko leku-
ko bat behar genuen, izan zitekeen 
kartoizko tutu bat edo zerbait hobea. 
Euskal artistekin harreman handia 
genuen eta Remigio Mendibururi 
eskatu genion. Korrika zer zen 
azaldu genion eta berak sortu zuen 
lekuko, nire ustez, zoragarria. 

Lekukoak bi alde ditu, Remigio-
ren arabera bata gizona da eta 
bestea emakumea, eta barruan 
hutsik dago. Berak euskararen 
hutsunea irudikatu nahi zuen horre-
la. Gerora asmatu zen mezua sar-
tzearena. Jendeak ez zuen oso ondo 
ulertzen Remigioren ideia. Nik 
bai. Ni mezua sartzearen aurkakoa 
nintzen. Oraindik ere pentsatzen 
dut hutsik joan beharko litzatekee-
la Korrikaren lekukoa, mezurik 
gabe.

“Kalanbrea 
eman zidan 
lekukoak 
lehenbizikoz 
hartu 
nuenean eta 
geroztik beti 
eman izan dit”

Elkarrizketa

Garai hartan, zein zen euskara-
ren egoera eta zer nolako giroa 
zegoen bere alde egiteko?

Oso sendoa zen euskararen alde-
ko giroa, baina gure inguruan oso 
euskaldun gutxi zeuden. Laudion 
ikastolak montatu arte, nik 10-12 
urte nituenean, gazte batzuk baino 
ez geunden euskaraz mintzatzen 
ginenak. Galmakako ikastolan, 
Arabako lehenengoan, ikasi genue-
nok. Laudioko euskara galdua 
zegoen guztiz. Nire familia euskal-
duna zen baina Bilbotik etorritakoa 
zen eta baziren beste batzuk Oroz-
kotik etorri zirenak, industriak 
gora egin zuenean. 

Gaur egun Laudio ez da elebidu-
na, noski, baina askoz euskaldun 
gehiago daude. Belaunaldi gazteek 
badakite euskaraz.

Jakin badakigu, bai, baina ez 
dugu apenas erabiltzen.

Hori da euskarak duen arazo 
nagusia. Hizkuntza minorizatuek 

beste hizkuntza oso handiekin bizi 
behar dutenean ez da erraza. Nik 
onartzen dut ez dela erraza eta 
esfortzu handiak egin behar dire-
la: jarraitu behar da kanpainak 
egiten, jarraitu behar da kalean 
hitz egiten… Bost pertsonako talde 
batean bagaude ez genioke euska-
raz hitz egiteari utzi beharko batek 
ulertzen ez duelako. Alde horreta-
tik niri inbidia apur bat ematen 
didate katalanek. Dena den, kata-
lanaren eta euskararen egoera ez 
da berdina, askoz hiztun gutxiago 
gara gu.

Hamarkada hauetan gauzak 
asko aldatu dira gizartean, uste 
duzu oraindik Korrika bezalako 
ekimen bat eraginkorra izaten 
jarraitzen duela?

Nire ustez bai. Oraindik AEK-k 
dirua behar du; ezin dugu ahaztu 
herri mugimendutik sortutako 
ekimen bat dela. Egia da EAEn 
laguntza duela Jaurlaritzaren alde-

tik eta gauzak hobeto doazela. 
Baina Nafarroan eta Ipar Euskal 
Herrian askoz babes txikiagoa du 
eta bertan ere irakatsi behar da 
hizkuntza.  Korrikak zabaltzen 
duen aldarrikapena bera ere beha-
rrezkoa da. Eta badu isla bat, Korri-
ka datorrenean mundu guztiak hitz 
egiten du horren inguruan: Athle-
tic-Real partidu bat baino gehiago 
da Korrika. Egun horietan, bi urtean 
behin, euskarari astindu bat ema-
ten zaio eta hori beharrezkoa da. 

Korrika datorrenean jendea 
aktibatzen da orduan euskarari 
dagokionez, edo sentsatzio hori 
ematen du behintzat.

Bai, badirudi jendeak gehiago 
hitz egiten duela egun horietan. 
Korrika herrira heltzearen zain 
gaudenean… entzuten da euskara 
kaleetan, batzuk ondo eta beste 
batzuk ez hain ondo moldatzen 
badira ere, nabaritzen da ahalegi-
na.

“Oraindik ere 
pentsatzen 
dut hutsik 
joan beharko 
litzatekeela 
Korrikaren 
lekukoa, 
mezurik 
gabe”

Urtsa Errazti lekukoa eskuan duela Korrikaren lehen edizioko azken kilometroan. Errazti sendia

Hurrengo
geltokia→

Urtsa
Errazti

→ Bideo 
podcasta 

osorik gure 
Youtube 

kanalean.

#10

Elkarrizketa

Korrika: Irrintzi zahar 
bat aho gaztetan

Testua  Aimar 
Gutierrez  Bidarte

Badira 46 urte Korrikaren lehendabizikoz Oñatitik 
abiatu zela. Geroztik 23 edizio joan dira.  Euskara eskolak 
fi nantzatzeko dinamika baino askoz gehiago bilakatu da 
Korrika urte hauetan guztietan: euskararen aldeko olatu 
erraldoi bat.  Arnasgune ibiltari bat. Batzuetan egun 
argiz, bestetan desorduetan. Eguzkipean edo elurpean. 
Lasterketak edizioz edizio zeharkatu ditu Aiaraldeko 

lurrak, eta aldiro aldiro errepidera atera dira eskualdeko 
euskaldunak, hizkuntzaren alde urratsak eta kilometroak 
batzeko asmoz.

Korrikak Aiaraldean utzitako argazki meta erraldoiaren 
lagin txiki bat bildu dugu datozen orrietan. Lagin txiki 
bat besterik ez. Aiaraldea Komunikabideko kideok atal 
berezia atondu dugu webgunean, eta bertan bildu ditu-
gu argazki eta bideo zahar gehiago, urtez urte dozenaka 
argazkilarik eginak. Sartu eta kuxkuxeatu 24. edizioaren 
itxaronaldia goxoagoa izan dadin!

Korrikaren etorrerak beti sortzen du zirrara, oso kutsakorra den 
poz kolektiboa. Martxoaren 26an iritsiko da lekukoa Aiaraldera, 
Atharratzetik abiatu eta astebetera. Itxaronaldia leuntzeko 
edizio zaharretako ehunka argazki bildu ditugu.

Artxibo historikoa

Trofeoak, Kopak, Txapelak, Plakak, Giltzatakoak, Pinak, Kamisetak, Zapiak, Amantalak, Sukalkit, 
Laser grabaketak, Metakrilatoa, Promozio artikuluak, Sari instituzionalak, Merchandisinga, 
Grabatuak, Taillaketak, Brodatuak, Errotulazioa, Biniloak, Lonak, 3D inprimaketak, Estanpazioak...

IDEIAK GAUZATZEN DITUGU 

Aiarako Industrialdea 8, 01479
MURGA / ARABA
945 39 94 05   fabrica@kopas.es

Alda. Urkijo 88 - 2 - 48013
BILBAO / BIZKAIA

944 42 22 24  kopas@kopas.es

Artxibo historikoa

Zozketa

24. Korrikaren produktu sorta bikoitza zozkatuko du Aiaraldea 
Komunikabideak irakurleen artean
Zozketaren data: Martxoak 25, 14:00etan

24. Korrikaren 
produktu sorta 
zozkatuko 
du Aiaraldea 
Komunikabideak Parte hartu!

Artxibo historikoa

EGITARAUA

zapatua
▪ 20:00 Lamuzako Done Petri elizan, 

Dolumin Barikua

▪

09:00�15:00 Herriko Plazan eta Aldai 
plazan, DOLUMIN BARIKUKO azoka, 

nekazaritzako makineriaren erakusketa 
barne. 

▪

Laudioalde Lanbide Eskolako 
aparkalekuan, Dolumin Barikuko 132. 
Ganadu Azoka, Aberedunak � Laudioko 

▪

Goizean zehar gazta eta kandela 
tailerrak.

▪

11:00�13:00 Kalejira, IZALDE trikitilarien 
doinuez.

▪

11:30�13:00 JOALDUNAK

▪
19:00 
��1, 2, 3... DISKO�FESTA�� txikientzat.

▪ 19:30 Kalejira, EKIN JOLEAK taldearen 
laguntzaz.

▪ 20:00 Lamuzako Done Petri elizan, 

▪ 22:00�01:00 
AKERBELTZ erromeriaren emanaldia.

Artxibo historikoa

Hezkuntza eskaintza Aiaraldean

Zabalik dago 
Batxilergoko 
matrikulazio 
epea

Eusko Jaurlaritzako Hezkuntza Sailak datorren martxoaren 16an ireki-
ko du Batxilergoan aurrematrikulatzeko epea, martxoaren 27ra arte za-
balik egongo dena. Ikastetxe publiko zein pribatuetan matrikulazio epea 
berdina da. Aurreko urteetan bezala bibide egongo dira; aurrez aurre-
ko matrikulazioa edo Internet bidezkoa. Bigarrenetik jotzen duten ikas-
leek Hezkuntza Sailaren web orrian aurkituko dute hori egiteko au-
kera. Behin matrikulazio epea amaituta, maiatzaren 5ean aurkeztu-
ko dira behin-behineko zerrendak, eta maiatzaren 11 baino lehena-
go aurkeztu ahalko dira erreklamazioak, egun hori barne. Behin 
betiko zerrendak maiatzaren 19an egingo dituzte publiko. Behin 
hori eginda,ohiko matrikula-aldia abiatuko du Hezkuntza Sai-
lak. Aurtengoan ekainaren 16tik uztailaren 30era luzatuko da, 
biak barne.

Lanbide Heziketako zentroetan matrikulatzeko epea maia-
tzean abiatuko dute.Ohikoan bezala, hezkuntza eskaintza 
zabala aurkituko dute ikasle eta familiek Aiaraldean, zen-
tro publiko zein itunpekoetan.

Aiaraldea Komunikabideak eskualdeko hezkuntza es-
kaintza zabalari buruzko informazioa bildu du dato-
zen orrietan, ikastetxe bakoitzari buruzko informa-
zio praktiko ugarirekin.

Martxoaren 16tik aurrera zabalik egongo da 
Batxilergoko aurrematrikulazio epea Aiaraldeko 
ikastetxe publiko zein itunpekoetan. 

Hezkuntza eskaintza Aiaraldean

Ikasturtean 
landutakoak negozio-
ideia bilakatu dituzte
Ikasenpresa proiektuan parte hartu dute Zaraobe 
Institutuko eta Laudioalde ikastetxeko lanbide heziketako 
ikasleek. Ikasturtean landutako ezagutzak enpresa-
txikiak sortzera bideratu dituzte. Proiektuak Laudion eta 
Amurrion iragan otsailaren 11n egindako azoka banatan 
aurkeztu zituzten jendaurrean.

Ikasenpresa egitasmora batu dira, 
beste urte batez, Aiaraldeko lanbide 
heziketako ikastetxeak. Otsailaren 
11n Laudion eta Amurrion antolatu-
tako azoka banatan, ikasturtean ga-
ratutako proiektuak aurkeztu zituz-
ten goi eta erdi mailako zikloetako 
bigarren urteko ikasleek.

Ikasgaietan jasotako formazio eta 
ezagutza guztiak negozio-ideia bila-

katu zituzten ikasleek. Enpresa txi-
ki bat zerotik sortu eta garatu zuten 
horretarako, eta beharrezkoak di-
ren baliabideak ekoitziz.  Ikasleak 
aritu ziren sortutako ideien eta en-
presen nondik norakoak azaltzen.
Laudioalde Lanbide Heziketa Zen-
troko ikasleek ikastetxean bertan 
egin zuten aurkezpena. Zaraobe Ins-
titutuko ikasleek, aldiz, Juan Urru-

tia enparantzan atondu zuten Ekin-
tzailetza Azoka; amurrioarren ka-
suan lehendabiziko aldiz. Zaraobe-
ko ikasleek Enplegurako ibilbide 
pertsonala II ikasgaiaren barruan 
prestatu zuten azoka, eta "esperien-
tzia oso positiboa" izan zela azaldu 
diote Aiaraldea Komunikabideari, 
bai eta datorren urtean esperientzia 
errepikatuko dutela ere.

Ikuskizun hunkigarria eskaini zuen Anonimak taldeak martxoaren 7an 
Laudioko Alberto Acero plazan. Emakume erreferenteak erdigunean jarri 
zituzten Balmasedako sei musikariren artean, kantuak proiekzioekin uz-
tartuta, eta aukera baliatu zuten Laudioko hezkuntza zentroetan urte lu-
zez aritu diren zazpi emakume omentzeko. 

Laudion Ikastolatik Josune Cortazar Kanpok jaso zuen aitortza, La Mi-
lagrosatik Ana Mari Muguruza Goirik, Violeta Arenas Gonzalez eta Pilar 
Martinez Ruizek Latiorro Ikastetxetik eta Marian Fernandez Cossiok La-
muza Eskolatik. Laudio Institututik, aldiz, Itziar Duandikoetxea Gonzalez 
eta Alazne Ibarrondo Salazar omendu zituzten.

Lore-sorta eta opari bana eman zioten omendu bakoitzari, eta lankide 
zein ikasle ugari bertaratu ziren babesa helaraztera. 

Zazpi emakume 
omendu dituzte 
Laudion irakasle gisa 
eginiko ibilbideagatik

BATXILERGOA
IZEN EMATEA:
Martxoaren 16tik 27ra
· D eredua 
· Banakako orientazio akademiko profesionala
· Informazio eta komunikazio teknologiak eskura
· Goimailako emaitzak· Goimailako emaitzak

Etxebarriaur kalea 6, Amurrio        945 39 30 00 // zaraobe@zaraobe.net        www.zaraobe.net           @zaraobeinsti

GIZA ETA 
GIZARTE 
ZIENTZIAK

ZIENTZIAK

Etorkizuneko 
ateak euskaraz 

ireki

2026-2027 BATXILERGOKO AURREMATRIKULA 
Martxoaren 16tik 27ra arte (ONLINE EDO IKASTETXEAN)

BATXILERGOAK
>  Zientzia eta Teknologia
> Giza eta gizarte zientziak
> Arte plastikoak

Ate irekiak 
MARTXOAK 16, 

Laudio BHI

“Ikasketetan okertzeko eta nahi 
adina ibilbide probatzeko astia dago”

Zaragozan zaude zure ikas-
ketak garatzen. Zer da zehazki 
ikasten ari zaren hori? Eta zer-
gatik aukeratu zenuen?

Pianoko goi-mailako ikasketak 
ari naiz egiten Aragoiko Goi-Mai-
lako Musika Kontserbatorioan. 
Zaragozara joatea erabaki nuen 
hango piano irakasleetako bat 
gogoko nuelako; izan ere, musika 
ikasketak aski bereziak dira, oso 
pertsonalizatuak, eta beraz bizi-
ki garrantzitsua da irakasle on 
bat topatzea. Hala eta guztiz ere, 
zalantza handiak izan nituen mu-
sikatik jotzeko: batxilergo zienti-
fiko-teknologikoa egin nuen ins-
titutuan, fisika edo antzerako 
zerbait ikasteko ideia izan bai-

tut beti, eta kontu bereziki zai-
la izan zen ikasketa batzuk edo 
beste batzuk aukeratzea, zeharo 
ezberdinak baitira. Edonola ere, 
azken unean musikaren aldeko 
bihozkada izan nuen eta handik 
jotzea erabaki nuen.

Institutuko garaian bizita-
ko esperientzietatik, zein da 
gehien baloratzen duzuna? Zer-
gatik?

Neuk Lateorroko ikastetxean 
ikasi nuen eta, institutura joate-
ko unean, eskolako lagun gehie-
nak ere bertara joan ziren ikas-
tera. Alabaina, institutura hel-
tzean, udalerriko beste eskole-
tako, baina baita inguruko he-

rrietako ikasle ugarirekin bildu 
gintuzten eta, beraz, txikitatik 
nire adiskideak izandakoez gain, 
Laudio eta inguruko lagun asko 
ezagutu nituen. Institutua izan 
zen zonaldean nire adineko jen-
dea ezagutzeko topagunea. Bes-
talde, oso gogoko dudan Laudio-
ko institutuko beste alderdi bat, 
eskaintzen dituen aukerak dira. 
Institutuarekin Olinpiada Mate-
matikoetan eta, bereziki goza-
tu nuena, Erasmus+ proiektuan 
parte hartu nuen. Poloniara joan 
nintzen ikasle trukean eta bizi-
pen ederra izan zen benetan.

Esperientzia edo ikasketa ho-
riek, zure ustez, oinarri egokiak 

izan dira orain garatzen ari za-
ren goi-mailako ikasketak au-
rrera eramateko?

Nire kasua nahiko berezia da; 
izan ere, institutuko ikasketez 
gain Bilboko erdi-mailako kon-
tserbatorioan ari nintzen ikas-
ten. Musikako goi-mailako ikas-
ketetan sartzeko sarrera proba 
bat egin behar izan nuen USE 
probaz gain; beraz, neuk hartu 
nuen bidea beste gelakideek ja-
rraitu zutenaren aski ezberdi-
na izan zen. Dena dela, institu-
tua eta goi-mailako musika ikas-
ketak amankomunean ezer gutxi 
baldin badute ere, egia da insti-
tutuan ikasketa ohitura onak ga-
ratu nituela eta aurkezpenak eta 

lan akademikoak egiten trebatu 
gintuztela. Hortaz, euskarri sen-
doa dut orain. Halaber, musika-
ri gehientsuek batxilergo artisti-
koa egiten badute ere, neuk ba-
txilergo teknologikoa egin nuen 
eta matematika ezagutza horiek 
oso lagungarriak zaizkit konposi-
zio garaikidean, nire interes han-
dienetariko bat. 

Zein aholku emango zenieke 
orain batxilergoa ikasten dau-
denei edo ikasiko dutenei?

Etapa nahiko abstraktua da, 
institutu osteko ikasketetara 
oso bideratuak, eta norberak 
zer ikasi nahi duen oso argi edu-
ki ezean, beldur apur bat ere so-
rraraz dezake. Hala eta guztiz, 
norberak gogokoen dituen ikas-
gaiak hartzeko aukera dago eta 
bi urte horiek asko disfruta dai-
tezke. Ateak ixten hasten direla-
ko inpresioa eman dezake, bai-
na aukera bada oraindik erabaki 
horiek atzera itzultzeko eta bes-
te xendra bati jarraitzeko. Neu, 
batxilergo zientifikoa egin izan 
arren, arte ikasketak ari naiz egi-
ten orain eta, beraz, bi urteotan 
hautu handiak egin behar badi-
ra ere, beste bideak ez dira guz-
tiz bazterrean geratzen. 

Bestalde, batxilergo osoa az-
terketa bakar batera zuzenduta 
dagoela ematen du eta presio ho-
rrek blokeora eroan gaitzake, bai-
na noizbehinka selektibitatea bu-
rutik kentzea beharrezkoa da eta 
institutuko azken bi urteez goza-
tu. Unibertsitaterako sarrera pro-
ba momentu garrantzitsua baldin 
bada ere, gure etorkizuna ez dago 
erabat jokoan eta hautatzen ditu-
gun ikasketetan okertzeko, ideiaz 
aldatzeko eta nahi adina ibilbide 
probatzeko astia dago.

ASIER PAGAZAURTUNDUA LAUDIO BHIko IKASLE OHIA 
DA. GAUR EGUN ZARAGOZAN ARI DA PIANOKO 
GOI-MAILAKO IKASKETAK EGITEN. INSTITUTUKO GARAIKO 
BIZIPENEN INGURUAN MINTZATU DA GUREKIN.

Laudio Ikastola

“Laudio Ikastolan 
familia bat garela esan 
dezakegu”
IRATI, MARKEL, NAIOA, JON, PEIO ETA LIBE, LAUDIO IKASTOLAKO BATXILERGOKO LEHENENGO MAILAKO 
IKASLEAK DIRA. “ZERGATIK LAUDIO IKASTOLA?” GALDERAREN INGURUAN HAUSNARTU DUTE, ETA 
BERTAKO KOMUNITATE ETA FAMILIA SENTIMENDUA GORAIPATU DITUZTE.

Zer eskaintzen dizue Laudio 
Ikastolak?

Hezkuntza ona jasotzen da he-
men, ikasleak zaindu egiten dira. 
Gauza guztien gainetik giro hur-
bila eta atsegina da Laudio Ikasto-
lan nagusi. Familia bat garela esan 
dezakegu; ez bakarrik ikasleen ar-
tean, baita irakasleekin ere. Ha-
rremana oso ona da, eta gure ar-
teko gertutasunak ikasgelako lau 
hormak gainditzen ditu.

Azken finean, gure bizitzako 
denboraren zati oso handi bat 
igarotzen dugu Ikastolan. Denbo-
ra hori gertuko toki batean igaro 
ahal izatea izugarria da, gure bi-
garren etxea da Laudio Ikastola.

Eskola txikia gara, bi lerro bai-
no ez ditugu maila bakoitzean. Ho-
rrek asko laguntzen du gure arte-
ko harremanetan. Elkar ulertze-
ko eta ezagutzeko erraztasun han-
dia daukagu.

Zaintza lan handia dago hemen. 
Komunitate bat gara eta horrek 
asko laguntzen gaitu gure egune-
rokoan. Ikuspegi integrala eskain-
tzen zaio gure ikasketa prozesuari.

Batxilergoa bada mugarri ga-
rrantzitsu bat ikasketa proze-
suan. Ikastola bidelagun duzue 
prozesu horretan?

Selektibitateari begira ondo 
prestatzen gaituzte. Batxilergoa 
bada selektibitateari begira da-

goen hezkuntza etapa bat, argi 
dago hori, baina poztekoa da Ikas-
tolan, selektibitateaz aparte ere, 
egiten ditugula gauzak guretzat. 
Azterketen zurrunbilotik atera 
eta aberasgarriak zaizkigun bes-
te kontu batzuk ere egiten ditugu. 

Selektibitatea mugarri garran-
tzitsua da, baina Laudio Ikastolan 
irakatsi digute hori ez dela etorki-
zunera begira parez pare zabalik 
dugun bide bakarra; eta hori azpi-
marratzea oso positiboa dela.

Zer nabarmenduko zenukete 
Laudio Ikastolaren oinarrietatik?

Euskararen eta euskal kultura-
ren transmisioa. Zalantzarik gabe 
Laudio Ikastolako ardatz nagusie-
tako bat da hori. 

Giro euskaldunean gaude, eta 
horrek gainera fruituak ematen 
dituela argia da. Ikasleon euska-
ra maila ona da, eta gure harre-
manak ere euskaraz eraikitzen 
ditugu.

Gure aitona-amonek eraikitako 
ikastetxea da Ikastola. Euskal He-
rria eta euskal kultura sakon erro-
tuta daude bertan. 

Ikastolak gainera, bat egiten du 
gure balio euskaltzale, feminista 
edota antifaxistekin… hori izuga-
rria da, eta ez da edozein ikaste-
txetan aurkitzen. Gure seme-ala-
bak ere Laudio Ikastolara ekarri 
nahiko genituzke. Irati Saratxaga, Markel Gallego, Naioa Garcia, Jon Aldama, Peio Altube eta Libe Perez. Aiaraldea.eus

EGUNKARI HAU LAGUNTZEN DUTE:

Argitaratzailea: Aiaraldea Kooperatiba Elkartea  
Tirada: 10.000 ale. 
Maiztasuna: Hamabostekaria
Lege gordailua:  BI-1230-2013 
Posta elektronikoa: egunkaria@aiaraldea.eus | agenda@aiaraldea.eus 
| erredakzioa@aiaraldea.eus
Publizitatea: publizitatea@aiaraldea.eus | 688 62 53 94
Helbidea: Errotari kalea 4-8 pabilioia, Laudio. Araba. 01400 
Telefonoak: 94 656 85 54 |  688 84 81 52
Webgunea: www.aiaraldea.eus  

Erredakzioa: Maider Ramirez Martin, Aitor Aspuru Saez, Txabi 
Alvarado Bañares eta Aimar Gutierrez Bidarte

ERREDAKZIO OHARRA: Aiaraldea Komunikabideak ez du bere 
gain hartzen iritzi artikuluetan, zein egindako elkarrizketetan 
adierazitakoaren erantzukizuna.

ESKER BEREZIAK BANATZAILE BOLUNTARIOEI: Aitziber Alava, 
Josu Zabala, Gemma Corbella, Endika Arribas, Gorka Chamorro, Ane 
Izquierdo, Aitor Fernandez de Pinedo, Jon Catalan, Iñaki Larrakoetxea, 

Amets Meaza, Lander Ria, Xabi Ugalde, Alberto Gutierrez, Eunate 
Molinuevo, Ekhiñe Etxepeteleku, Iratxe Murias.

LIZENTZIA: DOAN ETA LIBRE
Aiaraldea komunikabideko edukiak kopiatu, 
moldatu, zabaldu eta argitara ditzakezu, gure 
egiletza aitortu eta baldintza beretan eginez gero. 

Lizentzia hau baliagarria da testuentzat eta, argazkien eta ilustrazioen 
kasuan, Aiaraldea Komunikabidea daramatzatenentzat soilik.

Jarraipen bereziaren 
lekukoa hartzeko prest

Ttipi-ttapa, ttipi-ttapa... Aia-
raldea Komunikabidetik ere hasi 
gara beroketa lanak egiten Korri-
kak bisitatzen gaituenerako. Ha-
maboskari hauxe da egingo du-
gun jarraipen bereziko lehen 
alea, baina datozen egunetan 
iritsiko dira hurrengoak: argaz-
ki eta bideo zaharren sareratzea, 
Julenekin Korrika bideo seriea... 
hainbat eduki joango gara parte-
katzen giroa berotzeko, Aiaral-

dea.eus webgunean prestatu du-
gun atari berezian. 

Jarraipen bereziaren puntu go-
rena martxoaren 26tik 27ra bitar-
teko gauean iritsiko da. Orduan 
igaroko da Korrika eskualdetik, 
eta komunikabideko kideak gora 
eta behera arituko gara argazkiak 
zein bideoak egiten.  

Baina ez hori bakarrik: plato bat 
ere atonduko dugu Laudioko Zu-
malakarregi etorbidean, Herri-

ko plazako sarbidearen alboan. 
Berriro ere, zuzeneko emisio be-
rezia egingo dugu bertatik, gaue-
ko hamarretatik goizaldeko bos-
tak arte (!). Ez da erronka makala, 
baina konpainia ederrean egingo 
dugu. Alde batetik, Izaro, Maddi 
eta Ane fi txatu ditugu berriz, Ko-
rrikaren aurreko edizioan esata-
ri aritu zirenak. Bestetik, Bazter 
Itxia podcastekoak ere batu dira 
gaueko planera. Guztien artean 

saiatuko gara Korrikaren jarrai-
pen maratonianoa burutzen. Eta 
zu ere gonbidatuta zaude noski. 
Aulki batzuk egongo dira emi-
sioa jarraitzeko, eta baita beste-
lako sorpresaren bat ere (agian, 
bi aste eskas falta dira eta dena 
dugu oraindik lotu gabe). Beno, ez 
dakigu zehazki nola aterako den, 
baina egon ziur: ateratzen dena 
ateratzen dela, Aiaraldea.eus ata-
rian jarraitu ahalko duzue. 

ATARI 
BEREZIA
Argazki eta bideo 

historikoak, ibilbidearen 
mapa eta ordutegiak, 

agenda eta asko 
gehiago!

Zuzeneko jarraipena


